
GBAGBÃƑE SI LE HAMEA ƑE
AGBENƆƔI ADREAWO KPLE
NUTRENU ADREAWO DOME

 Fiẽ na mi, xɔñyewo. Enye—gomekpɔkpɔ gãa ɖe be matrɔ va
afisia le Aƒetɔ la ƒe aƒe me, fiẽ sia, le subɔsubɔ la me, eye

míekpɔtɔ le agbe ɖe—ɖe ŋdi sia ƒe mana ŋu, esi míaƒe luʋɔwo kpɔ
yayra ale gbegbe to Eƒe Anyinɔnɔ gã la me. Ke azɔ, fiẽ sia la, míele…
míele egɔme dzem le tanya si kuɖe: Gbagbãƒe Si Le Hamea ƒe Agbenɔɣi
Adreawo Kple Nutrenu Adreawo dome la ŋu.
2 Eye ɖeko menɔ nu ƒom, fiẽ sia, na xɔñye aɖe. Eye ɖewohĩ, ne
Aƒetɔ lɔ̃ la, ɣeaɖeɣi le kele sia me, ne Mekplɔm yi Aƒe o la, alo—
alo, ne metrɔ gbɔ, nyemeyi ƒugodo alo nane o la, madi be magava
Kpẽkuku adre mamleawo dzi ake, mikpɔea. Eye wo katã wode nu
wo nɔewo me. Eye—eye emegbe Fuwɔame adre mamleawo le esia
me. Eye wo katã wobla ɖekae tututu, abe alesi míakpɔe ene ne míele
edzi yim la.
3 Ale, fiẽ sia, esime ɖeƒomevie míanɔ gegem ɖe anyinɔnɔ kpoo
me la…Ðewohĩ madidi nya vie fiẽ sia. Kpakple gɔ̃ hã…Kasia megbɔ
va afisia ko, azɔ…Gbeƒã siwo katã meɖe le Phoenix la, nye gbeme
mexe ɣeaɖekeɣi kpɔ gɔ̃ hã o, mikpɔea. Ele teƒe. Eye, oo, míatɔwo,
aleke gbegbe megblɔ mawunya enu sẽe! Eye elabena, mexɔe se be,
subɔsubɔ blaeve vɔ adre ye, esi nye gbeme mexe o. Gake yaƒoƒo si le
afisia lae, mikpɔea. Kpuie ko la, ɖeko meka ɖe eme le afisia tututu o,
bali ɖeɖe ko. Ɣeyiɣia koe mede ame dzi le afisia o, eye, le lãmesẽ
gome, mienya, nusi medi be magblɔ, enye—enye—menyo o. Eye
mawunyagblɔla ɖesiaɖe si…si ƒoa nu la, ƒe hlome gblẽna, be woatsɔ
dze egɔme.
4 Dɔ—dɔkita xɔñye aɖe kpɔ nye hlome, ɣeaɖeɣi, be yeakpɔ nusi
gblẽ la. Egblɔ be, “Naneke o.” Egblɔ be, “Ðeko wò gbeɖiɖikawo ɖo
le afima.” Egblɔ be, “Ema tso mawunyagbɔgblɔ gbɔ.” Enyo, esia—
esia—esia dzɔ dzi nam ɖeƒomevie, minyae. Evivi nam, zi alesi woate
ŋu atsɔe ɖo mawunyagbɔgblɔ ŋu ko, mikpɔea. Anye nusi sɔ gbe, hena
Mawu Fiaɖuƒe la.
5 Azɔ, ate ŋu anye be ŋutete manɔ mía ŋu be míaxɔ Ye-…Yesu
Kristo ƒe abidzesi ɖe míaƒe ŋutilã me, abe alesi Paulo xɔe, to ƒoƒo me

o. Gake ele be míaxɔ míaƒe abidzesi to mawunyagbɔgblɔ kple míaƒe
gbe tsɔtsɔ na tsitre ɖe nusiwo menyo o ŋu me. Eyata, míeda akpe be
mele be woagaƒo mí o, vevietɔ na ɣeyiɣi sia. Eyata míe—míele…
6 Ame nenie le afisia xlẽ Game Kae Wònye, Amegãwoe? Alo, see
kpɔ, minyae, Game Kae Wònye, Amegãwoe? Ema ɖe fu nam ŋutɔ.
Ne miewɔe o la, medi be, le mɔ aɖe, alo bubu nu la, miate ŋu
axɔe asee. Eɖe fu nam ɖeƒomevie. Medi be mada esia ɖi hafi adze
subɔsubɔ la gɔme. Anɔ—anɔ kwasiɖa ɖeka alo ŋkeke ewo aɖewo va
yi la, metɔtɔ ale gbegbe. Ɖeko me…Nye—nye—nyemewɔ, nyemedi
be mawɔ subɔsubɔwo alo naneke o, elabena nye—nyemenya o. Edze
abe nane si ate ŋu anye nu gbegblẽ, ke nyemenya nusi tututu wònye
o. Eyata me…
7 Gbeɖeka ŋdi kanyã, mefɔ,̃ be mayi Sabino Canyon. Esi ke, tso
aƒeme la, anɔ ʋukuku minuti blaetɔ…̃alo blaene, be woaɖo Sabino
Canyon ƒe tame, ale mɔ aɖe li si didi agbadroƒe blaetɔ̃ yi ɖe toa dzi.
8 Nutome tɔxɛa ɖe, si le dziagbe afima. Mate ŋu anɔ afisia le
gbedzi, afisi ƒe fafa le ɖoƒe blaenyi kple blaasieke, fifia, eye le minuti
blaetɔ̃ me la nànɔ sno si ade afɔ enyi me, mikpɔea, le to la tame. Míenɔ
Phoenix, nyitsɔ laa ko, afisi fafa la nye ɖoƒe blaeve kple edzivɔwo,
blaeve vɔ enyi. Wowɔ tsiƒuƒe tsia wòxɔ dzo, eye amewo nɔ tsia ƒum.
Ke ʋukuku minuti blaene aɖewo tso afima la, eɖiɖi ɖo blaene le
naneke o te, le Flagstaff. Mikpɔea? Vovototo si le to dzi kple gbedzi
ƒe yaƒoƒo dome ema. Enyo ɖe lãme na gbɔxidɔlélawo, kple bubuawo.
9 Gake, azɔ, meyi ɖe canyon, eye melia yi toa dzi ɖaa alesi ko mate
ŋu ayi. Eye me—me—mebia Aƒetɔ la, esime menɔ anyi ɖe afima,
nusi esia katã nye, kple bubuawo. Ewɔ abe nane nɔ fu ɖem nam, ke
nyemenya alesi tututu mawɔ o.
10 Eye ale esime menɔ gbe dom ɖa la; nu wɔnuku aɖe dzɔ. Me—
me—medi be maɖi anukware. Azɔ, ate ŋu anye be meyi alɔ̃ me. Ate
ŋu anɔ abe bubuɖeameɖokui, alo ate ŋu anye ŋutega a—a—aɖe.
ɖewoɖewoe la medi be maxɔe se wu be ŋutegaa ɖe wònye. Bena,
medo nye asiwo ɖe dzi, nɔ gbɔgblɔm be, “Aƒetɔ, nuwowó sia gɔme
ɖe? Eye Mawudɔla adre siawo le piramid ƒe—ƒe ƒuƒoƒo me, hekɔm
tso anyigba yi dzi eye woɖo ta ɣedzeƒe la, eƒe gɔme ɖe?”
11 Menɔ tsitre ɖe afima, le gbedodoɖa me, eye nane dzɔ. Ke, azɔ,
nane ge dze nye asi me. Ke menya be, ne miesena gbɔgbɔmenuwo
gɔme o la, awɔ na mi saga ŋutɔ. Gake nane ƒo nye asi me. Eye, esi
meɖe ŋku la, enye yi aɖe. Eye wowɔ asiléƒea kple adzagba, adzagba
nyakpɔ kekeake si mekpɔ kpɔ. Eye yi—yikpeƒe la, minyae, afisi…
Mesusu be eli be woaxe mɔ be yi nagasi wò asiwo o, minyae, ne
miele…ne a—ameawo le yi dam; enye sika. Eye eƒe ɖaɖɛƒe medidi

akpa o, gake eɖa abe geluhɛ ene; eye wòle dzo dam abe klosalotsi
ene. Ke enye nu nyakpɔ kekeake si mekpɔ kpɔ. Ðeko wòsɔ ɖe nye asi
me pɛpɛpɛ. Eye melée ɖe asi. Megblɔ be, “Menyakpɔ ŋutɔ oa!” Metrɔ
kpɔe. Eye mesusu be, “Gake, minyaa, mevɔã na yi ɣesiaɣi.” Dzi dzɔm
le mɔa ɖe nu be nyemenɔ agbe le ŋkeke siwo me wowɔa wo ŋudɔ o,
elabena me—mevɔã na hɛ. Eye ale me—mesusu be, “Nuka mawɔ kple
numa?”
12 Eye esi melée ɖe nye asi me la, Gbe aɖe tso afia ɖe gblɔ bena,
“Eyae nye Fia la ƒe yi.” Eye wòbu le asinye me.
13 Enyo, me—mebia ɖokuinye se be egɔme ɖe, “‘Eyae nye Fia la
ƒe yi.’” Eye mesusu be, “Nenye ɖe Wògblɔ be, ‘fia aɖe ƒe yi la,’
anye ne mase egɔme. Gake Egblɔ be, ‘Fia la ƒe yi.’” Eyata ate ŋu
anye be nyemekpɔe nyuie o, gake mesusu be, “Ame Ɖeka koe li, nye
Fia la, eyae nye Mawu. Eye Eƒe yi la nye Esi, ‘Eɖana wu yi nuevee
sia nuevee,’ mikpɔea. ‘Eye ne miele Menye, eye Nye Nyawo…’”
Mikpɔea? Eye me—mesusu be…
14 Le yidada me la, mikpɔe, ke abe alesi mele ete-…nyemesea nyaa
ɖeke gɔme le eme o, gake, alo ɖoɖo si le yidada ŋu. Gake, le nye
nu alesinu menya nu la, yiwo kpea kple wo nɔewo atsoga. Eye ale,
mlɔeba la, ne—ne yiawo, ku wo nɔewo la, wò kple futɔ la ƒe yiwo ku
wo nɔewo, abe alea la, ekema ekpo ɖe yidala la ƒe ŋusẽ gbɔ. Elabena,
mikpɔea, eƒe yi atrɔ ɖe nye dzi gbɔ, eye tɔnye hã ɖe etɔ gbɔ, gake
woku wo nɔewo, le esime míele yi dam mía nɔewo. Eye ale wodanɛ,
eye ale yiawo va kpena. Eye amesi ate ŋu atutu nɔvia ƒu anyi la, yi
la trɔ dzɔna ɖe dzi gbɔ tututu. Eyata ekpo ɖe…
15 Togbɔ be yi la nye Nya la hã, ehiã xɔse ƒe asi sesẽ be wòatsɔ
Lée le afima, be woatsɔ Hee va futɔ la ƒe dzi nu. Azɔ, esi nyemenya
nusiawo o, ke ɖeko…Nusi katã mexɔ tso Egbɔ, si mate ŋu agblɔ la,
megblɔe na mi. Ale, be, minyae, mexɔe se be enye…Ɖe menye mía
Aƒetɔe gblɔ be, nusi katã Yexɔ tso Fofo la gbɔ la, bena Yegblɔe fia,
eye megblẽ ɖeke ɖi o mahã? Ke—ke ale míedi be míawɔ nenem nuwo
alesi wovae. Azɔ, ne miadze nunya vavã, eye miado gbe ɖa la, meka
ɖe dzi be miase nane gɔme madidi o, azɔ, nane si mekpɔ mɔ be woɖee
fia.
16 Azɔ, le Agbalẽ sia me, mina mí katã míaʋui azɔ ɖe—ɖe ta 5 lia
me le Agbalẽ si woyɔ be Yesu Kristo ƒe Nyaɖeɖefia me.
17 Azɔ, etsɔ zãme enye Nutrenu Gbãtɔ. Wònye, woʋu Nutrenu ene
gbãtɔawo, to sɔdola eneawo dzi, ɖeka le Nutrenu ɖesiaɖe si ƒo
anyigba la dzi. Eye emegbe, ɖewohĩ, woawo madidi o, keke vaseɖe…
Dzoɖagbe, Braɖagbe, Kuɖagbe ɖo Yawoɖagbe lɔƒo la míato wo ŋu.
Ekema, mesusui be, le Nutrenu Adẽlia…kple Atɔl̃ia, Adẽlia kple

Adrelia dzi la, woawo ate ŋu adidi ŋutɔ. Eyata, ɖewohĩ ana ɣeyiɣi vi
aɖe mi be miakpɔ gbɔɖeme via ɖe.
18 Míeɖoe be míadze subɔsubɔawo gɔme le afisia, mexɔe se be, le
ga adre me, le kwasiɖa la me fiẽsiwo. Eye ele be manɔ nyagblɔkpea
dzi le ga adre kple afã, tututu. Eye ekema ema ate ŋu awɔ be míado
go le zãtitina. Ekema—ekema, me—meto eŋu gaƒoƒo ɖeka, ŋdi sia.
Menye ɖe meɖoe nenema o, ɖeko me…Nyemenya ɣekaɣie o.
19 Elabena, nyemenya nusi enye sɔdola gbãtɔ o. Nyemenya Evelia,
Etɔl̃ia, Enelia, Atɔl̃ia, Adẽlia, alo Nutrenu Adrelia o. Nye la, vaseɖe
ɣeyiɣi sia me la, nyemenyae o. Mikpɔea? Ðeko mele ŋu ɖom ɖe
Eyama ŋu. Ekema numa tae, mele agbagba dzem le kwasiɖa sia
me, to Mawu ƒe amenuveve me be ana kpekpeɖeŋu, mele exɔm se
nenema, ne miese egɔme gogloe la…
20 Minyaa, le ŋutegawo me la, màte ŋu aɖe nuwo fia vaseɖe esime
woaɖe mɔ na wò be miaɖe afia o. Zi nenie mi katã miese megblɔ be,
“Heyi aƒe aɖe me, ɖewohĩ woatsɔ kuku aɖe da ɖe afisia. Eye ɖevi
tutɔ sia, alo kple bubuawo, makpɔ dɔyɔyɔ o vaseɖe esi woatsɔe da ɖe
afisia.” Nyemate ŋu agblɔe na wo o, alo ate ŋu atsɔe va da ɖe afima o.
Ele be wòanɔ nenema, woadae ɖi, to mɔ bubu dzi. Ele be ame bubu
natsɔe ada ɖi. Eye, nusianu anɔ ɖoɖo me, ekema woate ŋu aɖee afia.
21 Eyata azɔ minɔ gbedodoɖa me. Azɔ, hafi míate ɖe Agbalẽ la ŋu
la, mina míaƒo nu Nɛ, esime míaƒe tawo le to.
22 Aƒetɔ Yesu, mí katã ƒoƒu míenye ame mademadewo. Míele
agbagba dze ge, le mɔa ɖeke nu, be míate ɖe Agbalẽ kɔkɔe sia ŋu o, le
gaƒoƒo kɔkɔetɔ sia me si ŋu luʋɔwo ku woƒe ɣeyiɣi ƒe dzeƒe la ɖo, Aƒetɔ
la mabiamabiae o, bena, Ame ɖeka kolia si ate ŋu aɖe Agbalẽ sia afia
la, be Wòazɔ va azɔ, ayra Wò subɔla ƒe agbagbadzedze maɖinuawo.
Yra Nya la esime Wòle go dom. Na Wòayi le Gbɔgbɔ la ƒe ŋusẽ me. Eye
gbɔgbɔme nyigba sie le…amesiwo wum dɔ kple tsikɔ le be woanya
dzɔdzɔenyenye eye be woanya Mawu ƒe lɔlɔñu la, na be Wòadza ɖe
eme afima dzro eye wòatse Etɔ ƒomevi. Na wòava me dzro, Aƒetɔ.
Kafukafu katã nanye Tɔwò. Na be dɔwuitɔwo kple tsikɔwuiawo nakpɔ
nuɖuɖu kple nunono, fiẽ sia, tso Nya la me. Míebiae le Yesu ƒe Ŋkɔ
me, Amesi ƒe ɖeɖefia wònye la. Amen.
23 Azɔ, azɔ míaʋu ta 5 lia. Azɔ, esia menye Nutrenu Adreawo o.
Enye gbagbãƒe si le hamea ƒe agbenɔɣiawo kple Nutrenu Adreawo
dome. Azɔ, ta 6 lia hã li na…
24 Eye ta 4 lia hã li, boŋ, le Nyaɖeɖefia me, ke, le ema me,
ɖeƒomevie la enye nane si woɖe fia si ava va me le Hame la ƒe dzodzo
megbe. Ema la, Hame la lia yi dzi le Nyaɖeɖefia ta 3 lia me, eye metrɔ
gbɔ vaseɖe Nyaɖeɖefia ta 19 lia me o. Mikpɔea? Eyaŋuti, Hame la

da Xaxagã la ƒu. Menya be ema tsitre ɖe—ɖe nufiala ɖesiaɖe kloe si
meƒo nu na kpɔ la ŋu. Gake nye—nye—nyemedi be manye nuɖiaɖia
o. Me—medi be magblɔ be abe mia nɔviŋutsu ene, gake ele nam be
ma—mafia nu alesi ko mate ŋu Akpɔe. Ne nyemewɔe o la, nyemate
ŋu Alée ƒoƒu o, mikpɔea. Ke azɔ, Eɖayi dzi doŋgɔ na Xaxagã la alo le
Xaxagã la megbe o la, medi be mayi Kpakplii. Eyae nye nu vevietɔa.
25 Eyata, numawo la ɖeko míe—míele esusum kpɔ, elabena, esi
nyemede suku o la, mezãa kpɔɖeŋu. Meléa ŋku ɖe eŋu hekpɔna nusi
wònye, alo nusi nɔ anyi tsã le Nubabla Xoxoa me, esi ke nye kpɔɖeŋu
alo vɔvɔli na Yeyea, ekema susu aɖe sua asinye kuɖe nusi Yeyea nye
la ŋu. Mikpɔea? Sigbe ne…Noa yi ɖe aɖakaʋu la me hafi xaxa la va,
enye kpɔɖeŋu aɖe; gake gɔ̃ hã hafi Noa, mikpɔea, nayi ɖe aɖakaʋua
me la, Henox lia yi dzi, mikpɔea, hafi nusianu nadzɔ. Eye woyɔ Lot
do goe tso Sodom hafi xaxa kui ɖeka hã ɖi anyi, si nye tsɔtsrɔ̃ la; gake
Abraham, nɔ egodo, ɣeyiɣiwo katã. Mikpɔea, kpɔɖeŋuawo.
26 Ke azɔ míaxlẽ kpukpui 1 tɔ. Maxlẽ Eƒe kpukpui eve alo etɔ̃
gbãtɔwo.

Eye mekpɔ agbalẽ si woŋlɔ nu ɖe eme kple ekɔgo katã eye
wotre enu kple nutrenu adre, le amesi bɔbɔ nɔ fiazikpui dzi la
ƒe nuɖusi me.
Eye mekpɔ mawudɔla sesẽa ɖe le gbe ƒã ɖem kple gbe gã bena,

Amekae dze be wòaʋu agbalẽ la, eye wòaɖe eƒe nutrenuawoa?
Eye amea ɖeke menɔ dziƒo, alo anyigba dzi, alo—anyigba te

o, si te ŋu ʋu agbalẽ la, alo te ŋu kpɔ Eme hã o. (Agbalẽ kae
nye si!)
Eye mefa avi ʋuu, elabena womekpɔ amea ɖeke si dze be

wòaʋu agbalẽ la, alo wòakpɔ eme hã o.
27 Azɔ, miaƒo nu kuɖe madzemadze ŋua? “Medze gɔ̃ hã be woakpɔ
Esia o; amea ɖeke o, le afia ɖeke o.”

Tete amegã xoxoawo dometɔ ɖeka gblɔ nam bena, Megafa
avi o: kpɔ ɖa, Dzata si tso Yuda ƒe to me, si nye Dawid ƒe Ke la,
eɖu edzi be wòaʋu agbalẽ la, eye wòaɖe eƒe nutrenu adreawo
ɖa.
Eye le fiazikpui la kple nu gbagbe eneawo tititina,…kple

amegã xoxoawo titina la, mekpɔ alẽvia ɖe tsi tre ɖi abe ɖe
wowui ene, eye dzo adre kple ŋku adre, siwo nye Mawu ƒe
Gbɔgbɔ adre siwo wodɔ ɖo ɖe anyigba katã dzi la li nɛ.
Eye wòva eye wòxɔ agbalẽ la le amesi bɔbɔ nɔ fiazikpui dzi la

ƒe nuɖusi me.

28 Míatɔ vie ɖe afima ɣeyiɣi ʋeea ɖe, tso nuxexlẽ le Nyaɖeɖefia 5
lia me ɖo kpukpui 7 lia dzi.
29 Nutrenu- Adre ƒe Agbalẽ sia la woɖee fia le Nyaɖeɖefia 10 ƒe
Dziɖegbe Adreawo ƒe ɣeyiɣi me, azɔ, ne miele dzesi demi la. Mina
míaʋu Nyaɖeɖefia 10, ɣeyiɣia ɖe ko, ale be gɔmesese nasu mia si
hafi míage ɖe eme. Azɔ, esia nye nuwuwuɣi. Elabena, miɖo to:

…Mekpɔ mawudɔla sesẽ bubua ɖe le ɖiɖim tso dziƒo, le
alilikpo me: eye anyieʋɔ…le eƒe ta me,…

30 Ne miade dzesii la, emae nye Kristo, mikpɔea. Elabena, Eya, le
Nubabla Xoxoa me la, woyɔe be Nubabla ƒe Dɔla. Eye Egbɔna ɖe
Yudatɔwo gbɔ tẽ azɔ, elabena Hame la wu nu. Mikpɔea? Esɔ gbe.

…eye eƒe ŋku me…le abe ɣe ene, eye eƒe afɔwo le abe
dzosɔtiwo ene:

31 Miɖo ŋku Mawudɔla ma dzi le Nyaɖeɖefia 1 mea? Nu ɖeka
ma kee. Mawudɔla nye “gbedeasitsɔla.” Eye Enye Gbedeasitsɔla na
Israel. Mikpɔea? Wokɔ Hame la dzoe, mikpɔea, azɔ, alo ele gbesɔsɔ
be woakɔe dzoe. Eva na Eƒe Hame la. Azɔ milé ŋku ɖe eŋu.

eye agbalẽvi si woʋu la le esi:…
32 Azɔ, afii la, Ele tutu le afii eye wotre enu; eye le afii la Ele ʋuʋu.
Woʋui. Tso ɣeyiɣi ma si wotre enu la, míele gegem ɖe eme fiẽ sia, azɔ
woʋu Agbalẽ la. “Agbalẽ suea ɖe si le Eƒe asi me, le Eƒe…Ele ʋuʋu.
Oo, alesi ɣe, abe sɔtiwo ene…” Milala minuti ɖeka. Mina madze
egɔme le dziagbe afisia eye maxlẽe.

eye agbalẽvi si woʋu la le esi: eye wòtsɔ eƒe nuɖusifɔ da ɖe
atsiaƒu dzi, eye wòtsɔ eƒe miãfɔ da ɖe anyigba dzi,
Eye wòdo ɣli kple gbe gãa ɖe, abe alesi dzata ɖea gbe ene:…

33 Míenya be Eyae nye Dzata si tso Yuda ƒe to la me. Le Afisia la
Enye Alẽvi; gake afii la Enye Dzata. Mikpɔea?

…eye esime wòdo ɣli la, dziɖegbe adreawo ɖe woƒe gbe ɖe go.
34 Azɔ, wobia tso Yohanes si be wòaŋlɔ nusi wòkpɔ, ale apostolo,
kple nyagblɔɖila la, tsɔ eƒe nuŋlɔti be yeaŋlɔ Esia.

Eye esime dziɖegbe adreawo ɖe woƒe gbe ɖe go la, medi be
maŋlɔe: eye mese gbea ɖe tso dziƒo le gbɔgblɔm nam bena, Tre
nusiwo dziɖegbe adreawo gblɔ la nu, eye megaŋlɔ wo o.

35 Azɔ, emae nye nusi míenya o. Womeɖe ema fia haɖe o. Mele
Ŋɔŋlɔ Kɔkɔe la me o, nusi Dziɖegbe mawo gblɔ.

Eye mawudɔla si mekpɔ wòle tsitre ɖe atsiaƒu kple anyigba dzi
la do eƒe asiwo ɖe dziƒo, (azɔ miɖo to)

Eye wòta amesi le agbe tso mavɔ me yi ɖe mavɔ me, amesi
wɔ dziƒowo kple nusiwo le eme, kple anyigba, kple nusiwo…le
edzi, kpakple…bena ɣeyiɣia ɖeke naganɔ anyi o:

36 Milé ŋku ɖe eŋu! Kpukpui si gbɔ medi be maɖo lae nye esi.
Ke boŋ le mawudɔla adrelia ƒe gbeɖeɖeŋkekewo me, esime

wòaku kpẽ la, woawu Mawu ƒe nyaɣaɣla la nu, le nyanyuie si
wogblɔ fia eƒe dɔla siwo nye nyagblɔɖilawo la nu.

37 Azɔ, mikpɔea, Nutrenu-Adreawo ƒe Agbalẽ sia ƒe nyaɣaɣla la
wole eɖe ge afia le hame adrelia ƒe mawudɔla ƒe Gbedeasi la ƒe
gbeɖeɖe-ɣi. Mikpɔea? “Mawudɔla adrelia de asi gbe ɖeɖe me,” eye
Gbedeasiwo li woŋlɔ ɖe afima, eye míexɔ Esia le nyaƒoka kple agbalẽ
ƒe nɔnɔme me. Azɔ, “Le Gbedeasi la ƒe gbeɖeɖe ƒe gɔmedzedzea la,
ele be woawu Mawu ƒe nyaɣaɣla la nu, mikpɔea, le ɣemaɣi me.”
Azɔ míade dzesii. Mawu ƒe nyaɣaɣla la, ƒe Agbalẽ la, womeɖee fia o
vaseɖe esime mawudɔla adrelia ƒe Gbedeasi la ɖe gbe.
38 Azɔ, teƒe siawo anɔ vevie le Nutrenuawo me, meka ɖe dzi,
elabena ele be Woalé, suetɔ ɖesiaɖe, abla ɖekae.
39 Azɔ, Woŋlɔe amlimatɔe, elabena amea ɖeke meli, le afiaɖeke, si
nya Esia o. Mawu ɖeka hɔ,̃ Yesu Kristo, mikpɔea. Azɔ, gake enye…
Enye Agbalẽ, amlima Agbalẽ aɖe. Enye Xɔxɔkpɔkpɔ ƒe Agbalẽ. Míava
ge ɖe eme, le ɣeyiɣi kpuia ɖe me. Eye azɔ míenya be womele
Xɔxɔkpɔkpɔ ƒe Agbalẽ sia gɔme se ge blibo o; woƒo Asie, le hamea
ƒe agbenɔɣi adẽawo me. Gake le nuwuwu, esi dɔla adrelia de asi
gbeɖeɖe eƒe nyaɣaɣla la, ewu nukpɔtɔɖi siwo katã amesiawo ƒo asie
la nu. Eye nyaɣaɣlaawo tso Mawu gbɔ va, abe Mawu ƒe Nya ene, eye
woɖe Mawu ƒe ɖeɖefia blibo la fia, ekema Mawunyenye kple nu bubu
ɖesiaɖe kpɔ ŋuɖoɖo. Nyaɣaɣlawo katã, da ƒe nuku, kple mamlɛawo
katã la, ele be woaɖe wo fia.
40 Azɔ, miekpɔa, menye ɖeko mele esia kpam le wɔwɔm o. Ema
nye…Enye ALE AƑETƆ GBLƆ ESI. Maxlẽ Esia na mi le Agbalẽ la me,
“Mawudɔla adrelia ƒe Gbedeasi ƒe gbeɖeɖe, ele be woawu Mawu ƒe
nyaɣaɣla la nu, esi Eƒe nyagblɔɖila kɔkɔewo ɖe gbe ƒã,” woawoe
nye nyagblɔɖila siwo ŋlɔ Nya la. Le hamea ƒe agbenɔɣi adrelia, ƒe
gbeɖeɖe ŋɔli, si nye hamea ƒe agbenɔɣi mlɔetɔ la, nukpɔtɔɖiwo katã,
siwo le hamea ƒe agbenɔɣi siawo me la woaƒo asie la, woakpɔ ta na
wo katã ɖedu.
41 Eye esime woɖe Nutrenuawo ɖa, eye woɖe nyaɣaɣla la ɖe go la,
Mawudɔla la ɖi va, Gbedeasitsɔla la, Kristo, si tsɔ Eƒe afɔ ɖo anyigba
kple atsiaƒu dzi, kpakple anyieʋɔ si le Etame. Azɔ, miɖo ŋku dzi, dɔla
adrelia sia le anyigba dzi le Vava sia ƒe game.

42 Tututu abe alesi Yohanes nɔ eƒe gbedeasi la tsɔm na, le ɣeyiɣi ma
ke me si Mesia va le ŋkeke mawo me. Yohanes nya be yele Eyama
kpɔ ge, elabena eyae le Etsɔ ge afia.
43 Eye míede dzesi be, le Ŋɔŋlɔawo me ɖaa, le Maleaxi 4 me la,
amea ɖe le anyi nɔ ge abe Yohanes ene, Eliya a—aɖe si Mawu ƒe Nya
ate ŋu ava na. Eye eyae wòle na be, to Gbɔgbɔ Kɔkɔe dzi la, wòaɖe
Mawu ƒe nyaɣaɣlawo katã afia, eye woatrɔ ɖeviwo ƒe dzi gbɔe va fofo
apostoloawo ƒe Xɔse gbɔ, agbugbɔ ɖɔ nyaɣaɣla siawo katã ɖo, siwo
woƒo asie le kɔmahatsɔŋkɔwo ƒe ƒe siawo me. Azɔ, eyae nye nusi Nya
la gblɔ. Nusi Wògblɔ koe kpɔ ŋkunye me. Mikpɔea? Wo—Woŋlɔe ɖi,
ele teƒe. Eyae nye nusi Wònye.
44 Azɔ, míekpɔe be Nutrenu-Adreawo ƒe Agbalẽ sia, azɔ, enye
xɔxɔkpɔkpɔ ƒe nyaɣaɣla la. Enye Xɔxɔkpɔkpɔ ƒe Agbalẽ, tso Mawu
gbɔ.
45 Azɔ, nyaɣaɣlawo katã, le ɣeyiɣi sia me la, ele be woawu wo nu
le gbedeasitsɔla sia ƒe gbeɖeɖe-ɣi. Azɔ, afii la mawudɔla la le anyigba
dzi; eye Mawudɔla, “bubu” Gbedeasitsɔla ŋusẽtɔ la, ɖi va. Mikpɔea,
mawudɔla sia nye mawudɔla anyigbadzitɔa, gbedeasitsɔla; gake Ɖee
nye si ɖi tso Dziƒo, anyieʋɔ ƒe nubabla, mikpɔea, Kristo ɖeka ko wòate
ŋu anye.
46 Tututu abe alesi wònɔ le Nyaɖeɖefia, ta 1 tɔa me ene, “Esi wòtsi
tre ɖe Sika-Kaɖiti Adreawo titina, kple anyieʋɔ, esi wòdze abe yaspis-
kpe kple sardis-kpe ene.”
47 Eye le afii la Egatrɔ va, le ta 10 lia me, le ɣeyiɣi si gbɔna la megbe
esi woawu nyaɣaɣlawo katã nu eye woaʋu Nutrenuawo, eye wòle
gbe ƒã ɖem be, “Ɣeyiɣi meganɔe o.” Eye Wògblɔ be, “Ne mawudɔla
adrelia de asi kpẽkuku la, ekema woawu nyaɣaɣla la nu, eye ɣeyiɣi
la de na Mawudɔla la be wòado.” Míete ɖe eŋu, le afiaɖe. Esɔ gbe.
Azɔ mide dzesii.
48 Nutrenu Adreawoe lé Agbalẽa ƒe nyaɣaɣla la ɖe asi. Vaseɖe
esi míate ŋu akpɔ nusi nu Nutrenu Adre mawo tre la, ɖeko míanɔ
nusiawo susum kpɔ. Elabena, abe alesi megblɔe na mi, ŋdi sia ene,
le nye Gbedeasi sue la me ŋu ŋdi sia, kuɖe Mawu si ɣlana ɖe
gblɔenyenye me ŋuti. Miekpɔa, míe—míele…Míeka ɖe dzi be míada
nu la ƒu negbe ɖe Woɖee fia blibotɔe vavã, to Gbɔgbɔ Kɔkɔe la
dzi, eye woɖo kpe edzi nenema ke. Mikpɔea? Ne nyagblɔɖila tsi tre
hegblɔ na mi be Esia nye Ema tututu, eye Mawu meɖo kpe numa
ke dzi o la, miŋlɔe be. Mikpɔea? Gake Mawu, le nyameʋuʋu ɖesiaɖe
me, le nusianu me la, ele be wòaɖo kpe Edzi, be Wòawɔe nyateƒee.
Mikpɔea? Ale, Eviawo alé ŋku ɖe nenem nuwo ŋu, mikpɔea, eye
woanɔ ŋudzɔ, mide dzesii.

49 Nutrenu-Adrewo le Agbalẽa kɔgo, na be…Nutrenu Adre siawoe
tre Agbalẽ la nu. Mikpɔea? Wotre Agbalẽ la nu blibotɔe. Miele
ekpɔma? Agbalẽ la nye Agbalẽ si nu wotre blibotɔe vaseɖe esi woɖe
Nutrenu Adreawo ɖa. Wotre enu kple Nutrenu Adreawo. Azɔ, ema to
vovo na Dziɖegbe Adreawo. Mikpɔea? Esiae nye Nutrenu Adreawo
le Agbalẽ la kɔgo. Eye womawɔ Agbalẽ la, Womaɖe Nutrenuawo ɖa
o vaseɖe mawudɔla adrelia ƒe Gbedeasi la dzi. Mikpɔea? Ale ɖeko
míe—míele esusum kpɔ; gake Mawu ƒe ɖeɖefia vavãtɔa woawɔe
bliboe le gbeɖeɖe Nyateƒe si woɖo kpe dzie ma me. Azɔ, nenema
tututue Nya la gblɔ, “Woawu nyaɣaɣla la nu le ɣemaɣi.”
50 Eye Nutrenu-Adreawo ƒe Agbalẽ sia la, miɖo ŋku dzi be, Ele tutu
le afisia, le Nyaɖeɖefia ta 5 lia me, ke le Nyaɖeɖefia ta 10 lia me la
Woʋui.
51 Eye azɔ míele nusi Agbalẽa gblɔ kuɖe alesi Wòwɔ va zu ʋuʋu
la kpɔ ge. Eye womena wonyae o vaseɖe esi Alẽvi la xɔ Agbalẽ la,
heɖe Nutrenuawo ɖa, heʋu Agbalẽ la. Mikpɔea? Ele be Alẽvi la naxɔ
Agbalẽ la.
52 Woɣlae. Azɔ miɖo ŋku dzi be, “Amea ɖeke mele Dziƒo o, amea
ɖeke mele anyigba dzi o,” papa, bishɔf, kardinal, dukɔa ƒe dzikpɔlagã,
alo ameka ke wònye o la, “mate ŋu aɖe Nutrenuawo ɖa, alo aɖe
Agbalẽ la afia o, negbe Alẽvi la ko.” Eye míeƒo asie, hesusui kpɔ, eye
míekli nu, hebia nya se, eye—eye ematae mí katã míele tsakatsaka
me alea.
53 Gake Mawume ŋugbedodo li bena Alẽvi la laɖe Xɔxɔkpɔkpɔ ƒe
Agbalẽ sia afia blibotɔe, eye Alẽvi la aɖe Nutrenuawo ɖa, le ŋkeke
mamlɛ siawo siwo me míele agbe le fifia. Eye womeɖee ɖe go o
vaseɖe esi Alẽvi la xɔ Agbalẽ la heɖe Nutrenuawo ɖa. Elabena, miɖo
ŋku dzi, Agbalẽ la le Amesi bɔbɔ nɔ Fiazikpui dzi la ƒe asiwo me. “Eye
Alẽvi la va Amesi bɔbɔ nɔ Fiazikpui dzi la gbɔ, eye wòxɔ Agbalẽa
le Eƒe nuɖusi me.” Exɔ Agbalẽ la! Oo, egoglo. Míadze agbagba be
míakpɔ ŋuɖoɖo nɛ ne míate ŋui, to Gbɔgbɔ Kɔkɔe ƒe kpekpeɖeŋu
me. Azɔ míele Esi me. Eye míakpɔe, emegbe be, le nuwuɣie, “Esime
ɣeyiɣi la wu nu vɔ.”
54 Kɔmahatsɔŋkɔa ɖeke meɖo dzena na Agbalẽa ƒe gɔmeɖeɖe o.
Amea ɖeke meɖo dzena be wòaɖe Egɔme o. Alẽvi la Ye nye Amesi
ɖe Egɔme. Eye Alẽvi lae nye Ame Si Ðee gblɔ, eye Alẽvi lae wɔ be
woanya Nya la, to kpeɖoɖo Nya dzi kple ehehe va Agbe me. Mikpɔea?
Nenema tututue! Mide dzesii. Eye womeɖee fia o vaseɖe esi…
55 Womeɖe Agbalẽ sia fia o vaseɖe esime hamea ƒe agbenɔɣiawo
kple kɔmahatsɔŋkɔ ƒe agbenɔɣiawo nu va yi, “eye ɣeyiɣi megali o.”

Miekpɔea? Woɖee fia esi hamea ƒe agbenɔɣiwo kple kɔmahatsɔŋkɔ
ƒe agbenɔɣiwo wu enu vɔ megbe.
56 Numa tae nu la le tsakatsaka sia tɔgbe me fiẽ sia. Mikpɔea, woléa
nufiafia sue aɖe, heƒua du tso afii yi akpa ɖeka, agblɔ be, “Nua enye
Si!” Ame bubu alé nufiafia bubu, aƒu du yi akpa sia, agblɔ be, “Nua
enye Si!” Eye wo dometɔ ɖesiaɖe tu kɔmahatsɔŋkɔ aɖe ɖe ete, vaseɖe
esime míekpɔ kɔmahatsɔŋkɔ alafawo. Gake kokoko, le ye katã me
la, be woakpɔ tɔtɔtɔtɔ, amewo le wo ɖokuiwo biam be, “Ekae nye
Nyateƒea?” Ne ema menye nɔnɔmea tututu egbe o fĩ!
57 Gake emegbe Edo ŋugbe, bena, “Ne ɣeyiɣi ma wu nu la,
mawudɔla adrelia ƒe gbe ƒe ɖeɖeɖego ava me, ekema woaɖe Agbalẽa
ɖe go, mikpɔea, le ɣemaɣi me.”
58 Azɔ, amea ɖeke, nagagblɔ be, “Ame mawo mekpɔ ɖeɖe tsã ma
o.”
59 Gake, nyaɣaɣlawoe, siwo gɔme womate ŋu ase o! Aleke Mawu
ate ŋu anye etɔ̃ eye, gake gale, Ɖeka! Aleke Ŋɔŋlɔa ate ŋu agblɔ be,
“Minyrɔ̃ ame le Fofo, Vi, Gbɔgbɔ Kɔkɔe la ƒe Ŋkɔ me,” eye wòatrɔ
va agagblɔ be, “Minyrɔ̃ ame le Yesu ƒe Ŋkɔ me.” Mikpɔea? Oo, nu
geɖewo fũ! Aleke Xawa ate ŋu aɖu yevutɔ eye wòahe xe—xexe bliboa
ƒe gbegblẽ vɛ? Mikpɔea? Aleke nusiawo ate ŋu ava mee? Gake wodo
ŋugbe be woaɖe nyaɣaɣla mawo ɖe go le nuwuwuɣi.
60 Wonye nu sue, siwo kpɔtɔ ɖi,…Aʋawɔla gã siawo siwoe va kpea
dzi, ame abe Irenaeus, kple Martin, Martin Kɔkɔe, kple Polycarp,
kple ame vovovowo, kple Luther, kple Wesley, kple esiawo katã
ene. Mikpɔea? Kuɖe alesi wova henɔ agbe didi vie ko be—be woahe
kekelia ɖe ƒomevi vɛ hena wòklẽ, gake wogblẽ nu geɖewo ɖi ɖe—ɖe
viviti me. Pentekoste ƒe Agbenɔɣi la va, abe Luthertɔwo ƒe Agbenɔɣi
ene, ke woyi ɖe alɔdzea ɖe dzi. Gake kokoko la, esɔ gbe, migagblɔ be
wo tɔ medzɔ o. Wotɔ dzɔ. gake nukpɔtɔɖiwo li, siwo gɔme womete
ŋu ɖe o. Gake ɣemaɣi le…Nukatae? Womeʋu Nutrenuawo, be woaɖe
nusiawo fia blibotɔe o. Mikpɔea?
61 Gake emegbe le agbenɔɣi mamlɛa me la, woakpɔ ŋuɖoɖo na
nyaɣaɣla siawo katã eye woatsɔ wo ana. Eye ele be Alẽvi la naʋu
Nutrenuawo, eye woaɖee afia Hame la, ke ɣemaɣi la ɣeyiɣi maganɔ
anyi o. Mikpɔea? Enyo ŋutɔ loo! Ekema, Agbalẽ la, ekema, enye
Xɔxɔkpɔkpɔ ƒe Agbalẽ. Elabena, ale Wòyi dzi…
62 Ke míatrɔ va edzi, emegbe, alesie ame akpe alafa ɖeka blaene vɔ
eneawo va ge ɖe eme, kple bubuawo. Esɔ gbe. Emae nye Yudatɔwo.
63 Azɔ, azɔ, Paulo. Mina míaxlẽ nu vie. Meŋlɔ Ŋɔŋlɔ siawo ƒe ɖewo,
eye mesusu be edze be—be míaxlẽ Wo. Azɔ mina mí katã míaʋu;
Paulo, le Efesotɔwo 1 me.

64 Mekpɔ ame geɖewo le nu ŋlɔm. Wotsɔ woƒe agbalẽwo hele
Ŋɔŋlɔwo ŋlɔm daɖi, le dzesi dem wo le woƒe Biblia me, be wòatsa
ɖe wo nɔewo nu. Ekema, ema—ema nyo ŋutɔ. Medina be miawɔ
nenema, eye emegbe miayi aƒe me aɖasrɔ̃ Esia. Mikpɔea? Eye—eye
ne Miesrɔẽ, miawo ŋutɔ la, ekema mia—miase Egɔme nyuie tsɔwu.
Mikpɔea? Misrɔ̃ Esia ko, eye miabia Mawu be nekpe ɖe mia ŋu be
miase egɔme.
65 Azɔ mina míaxlẽ Ŋɔŋlɔ a—aɖe si meŋlɔ ɖe afisia. Efesotɔwo 1:13
kple 14, azɔ.

Amesi me míawo hã míele, esime míese nyateƒe la ƒe nya, si
nye miaƒe xɔxɔ ƒe nyanyuie la: amesi me hã…esime miexɔ se
la, wotre mia nu kple ŋugbedodo ƒe Gbɔgbɔ Kɔkɔe la le,
Amesi nye míaƒe domenyinyi ƒe awɔbanu hena ye ŋutɔ tɔwo

ƒe ɖeɖe, hena eƒe ŋutikɔkɔe ƒe kafukafu. Mikpɔea?
66 Azɔ, esime Ŋɔŋlɔawo le ʋuʋu ɖi la, mina mía…Mikpɔea, le afisia
Gbɔgbɔ Kɔkɔe la, Ŋutɔ, nye Nutrenu. Gbɔgbɔ Kɔkɔe la nye Nutrenu.
Eye Nutrenu gɔme enye (nuka?) dɔ aɖe si nu wowu, Gbɔgbɔ Kɔkɔe
nye Nutrenu na ameɖekaɖesiaɖe. Eye na ameɖekaɖesiaɖe ma, ne exɔ
Gbɔgbɔ Kɔkɔe la, ekema eƒe ŋeŋe ɣeyiɣi la nu va yi, mikpɔea, elabena
enye dɔa ɖe si nu wowu.
67 Abe, tsã esi mewɔa dɔ na keteke dɔwɔƒea ene, eye míedoa
agba na agbalɔʋuwo kpakple nugoewo kple nu vovovo siwo tso
goemenuwowɔƒe. Eye, ekema, gake, hafi woatre ʋu ma nu la,
nudokpɔla vana, be wòava akpɔ be wodo agba na ʋu la nyuie mahã.
Ne menye nenema o la, [Nɔviŋutsu Branham ƒo asikpe—Tala.] zi
gbãtɔ si nane ana wòaʋuʋu ko la, nuawo akaka ahagbã keŋ, eye—
eye esia kpɔ keteke dɔwɔƒea ƒe ŋku me. Ke nudokpɔla ma ado nusianu
kpɔ, be wòakpɔ ne be nua le eteƒe nyuie. Ne mele eteƒe o la, abu fɔ ʋu
la. Ekema ele be míagagbugbɔ awɔe, vaseɖe esi nudokpɔla la nakpɔ
kɔɖiɖi. Ke ne nudokpɔla kpɔ kɔɖiɖi la, atu ʋɔtru la. Nudokpɔla tuna
ʋɔtru la. Eye nudokpɔla dana nutrenu ɖe edzi, eye ekema amea ɖeke
mate ŋu aɖe nutrenu sia ɖa o vaseɖe esime wòaɖo eƒe dzeƒe.
68 Eyae nye nusi wɔm Gbɔgbɔ Kɔkɔea le. Mikpɔea? Eyina Ɖaléa ŋku
ɖe nu ŋu. Susu ma tae nusiawo mate ŋu asu asiwò eye…Nàgblɔ be,
“Medo aɖeyeye, hedo ɣli, heɖu ɣe le Gbɔgbɔ me.” Ema meɖo naneke
awɔ Kplii o. Mikpɔea? Gbɔgbɔ Kɔkɔe la alé ŋku ɖe ame ma ŋu vaseɖe
esime Wòakpɔ kɔɖiɖi blibo ahanya be wode.
69 Ekema, woatre wo nu yi ɖe woƒe dzeƒe Mavɔ la. Naneke meli si
ate ŋu agbã Nutrenu ma o. Biblia la…Miele miaƒe Ŋɔŋlɔkpukpuiwo
ŋlɔm ɖi. Efesotɔwo 4:30, gblɔ be, “Migawɔ nusi ave Mawu ƒe Gbɔgbɔ
Kɔkɔe la o, amesi me wotre mia nu le vaseɖe miaƒe Xɔxɔ Ŋkeke la

dzi.” Milé nya ma ɖe asi, “xɔxɔ,” mikpɔea. Vaseɖe gbesigbe woaɖe
Xɔxɔ ƒe Agbalẽ la afia, eye Xɔla la nava be wòabia Eƒe domenyinyi
la! Naneke mate ŋu awɔe o. Mikpɔea? “Migawɔ nusi Avee o.” Minɔ
anyi…Miwɔ nusiwo dzea Mawu ŋu, elabena wotre Agbalẽ la nu, azɔ,
eye wotre mia nu. Gbɔgbɔ Kɔkɔe, Ŋutɔe, nye Nutrenu la.
70 Nutrenu gɔme enye…Azɔ, esiae nye nyagbe siwo meɖe tso
nyadigbalẽ me. Nutrenu gɔme enye “dɔ aɖe si nu wowu.” Eye esime
woʋu Nutrenu Adrelia la, Mawu ƒe nyaɣaɣla si nu wotre ɖe amlima
Nutrenu siawo me la wu nu. Vaseɖe ŋkeke si woaʋu Nutrenuawo,
eye wòaɖe nusi le Eme la afia.
71 Ne amesi le eɖokui biam be nukae le ʋu sia me mahã, hegblɔ be,
“Ate ŋu anye nu ale kple ale. Ate ŋu anye nenema.” Ele nu susum kpɔ
ko. Gake ne woʋu nutrenu la, eye ʋɔtrua le ʋuʋu la, ekema míakpɔ
eme ahakpɔ nusi tututu le eme afima.

Miekpɔea? Eye nuwuwuɣi la ko ema ava me.
72 Nu bubu si nye Nutrenu ƒe gɔmeɖeɖe la, enye “ŋutɔnyenye.”
Mikpɔea, Nutrenu la dzesidedea ɖe le Edzi, si fia ŋutɔnyenye. Ne
woƒle wò kple Yesu Kristo ƒe Ʋu, hetre nuwò kple Gbɔgbɔ Kɔkɔe la,
màganye xexeame tɔ loo naneke si nye xexeame tɔ la tɔ o. Èzu Mawu
tɔ.
73 Nu bubu, enye, Nutrenu nye “dedienɔnɔ.” Nutrenu gɔmee nye
be èle dedie. Azɔ, mi amesiwo mexɔ dedienɔnɔ Mavɔ dzi se o la,
nyemenya o, mikpɔea. Gake azɔ, gake, Nutrenu gɔmee nye dedienɔnɔ
yi ɖe eƒe dzeƒe. Baba na ame si atee kpɔ be yeaɖe Nutrenu ma ɖa!
Eye Gbɔgbɔ Kɔkɔe Nutrenu la womate ŋu agbã o.
74 Mi katã miese megblɔ be amewo gblɔna be, “Abosam ye na mewɔ
esia.” Gbeɖe, gbeɖe, abosam mewɔe o. Ɖe wometre nuwò ɖe eme
o. Elabena, ne wotre nuwò ɖe eme la, wotre eya nu ɖe egodo. Ɛ̃
ɖe. Mikpɔea? Azɔ, èdo go yi egbɔ. Uh-huh. Eya mate ŋu ava gbɔwò
o, elabena mɔ ɖeka koe li be woava gbɔwò enye be wòato afɔɖoƒe
mawo ke si wò èto la. Ele be wòakpɔ ɖeɖe, woakɔ eŋu, eye wòayɔ fũ
kple Gbɔgbɔ Kɔkɔe, ekema azu nɔviwòŋutsu. Eyata, mikpɔea, eyata
menye eyae—eyae wɔe o. Gbeɖe, gbeɖe. Ðeko nèyi liƒoa dzi hegatrɔ
gbɔ, hele xexeame ƒe nuwo dzrom. Mèzɔ mɔ la katã ɖo Kanaan kpɔ
o, èkpɔa, tso Yordan la, kuku na ame ɖokui. Mikpɔea?
75 Azɔ mide dzesii, azɔ, wotre Agbalẽ sia nu. Eye—eye wotre nuwò,
kple Agbalẽ la, vaseɖe Xɔxɔ Ŋkeke la dzi.
76 Ake, le Romatɔwo 8:22 kple 23 me. Mina míake esia, eye míanae
gɔmeɖoɖo sia, ekema mesusu be míase Egɔme vie tsɔwu ne amesiame
Xlẽe na wo ɖokuiwo. Mele Ŋɔŋlɔ ʋeea ɖewo tsɔm na mi le afisia, ale

be míate ŋu—míate ŋu akpɔ Wo, ke esime gaƒoƒoa kpɔtɔ le ɖevime.
Azɔ, 8, Romatɔwo 8:22, atsɔ dze egɔme.

Elabena míenyae bena nuwɔwɔ blibo la katã le ŋeŋem eye fu
le eɖum vaseɖe fifi.
Eye menye woawo ɖeɖekoe o, hafi míawo hãe, mí amesiwo

xɔ Gbɔgbɔ la ƒe Ŋgɔgbenu la, míawo hã míele ŋeŋem le mía me
hele vinyenye si nye míaƒe ŋutilã ƒe ɖeɖe la lalam.

77 Oo, míatɔwo! Oo, míatɔwo! Ðe ema mena be mí ametsitsiwo
míese nyuie le mía me oa? Ele be wòana mí katã míase le mía me
nyuie, esi míele gaƒoƒo sia lalam. Míese be esia ava me le tsitretsitsi
gbãtɔ me. Mikpɔea? Dzɔdzɔmea le ŋeŋem. Míele ŋeŋem. Nusianu le
ŋeŋem, elabena míede dzesii be nane mele teƒe o. Eye mɔnu ɖeka hɔ̃
si li be nàte ŋu aŋe, eye nàlalae la, enye be Agbe yeye nage ɖe eme
le afii, si le nu ƒom tso Xexeme yeye aɖe ŋu.
78 Abe srɔñye le afisia ene, eteƒe medidi o, míeyi ɖe fiasegãa ɖe me.
Eye megblɔ be, “Míekpɔ nu tɔŋku aɖe; aƒenɔvi aɖe do awua ɖe.” Eye
nua tɔŋku ale gbegbe, mikpɔea. Wo, wole…Wo katã kloe womedoa
awu o, mikpɔea. Eye, le nɔnɔmea ɖe me la, woŋlɔa nu be; wodoa go
awu madoe. Ekema ale míe…Wobua heŋlɔnɛ be.
79 Ke ale, Meda gblɔ nam be, egblɔ be, “Bill, nukaŋuti wòle
nenema?” nenema wògblɔ.
80 “Oo,” megblɔ be, “dukɔa ƒe gbɔgbɔ wònye.” Eye megblɔ be, “Ne
èyi ɖe Germania la, gbɔgbɔa ɖe le wo si. Ne èyi ɖe Finland la, dukɔme
gbɔgbɔa ɖe le wo si. Ne èva Amerika la, dukɔme gbɔgbɔa ɖe le mía
si.”
81 Míaƒe dukɔme gbɔgbɔ enye nukoko-hahaha, dzefenyawo. Minya
nukaŋutiea? Wotu mí ɖe apostolowo ƒe Nufiafia dzi. Wotu mí ɖe
ame ŋkutawo ƒe amekpɔkplɔ dzi, ame abe Washington, Lincoln ene.
Gake míedzo ɖa le gɔmeɖoɖo ma gbɔ, eye míenya be eli gbɔna
na mí. Míenya be woŋlɔ míaƒe ŋkɔ ɖe tuwowó aɖe dzi. Míenya be
kluvinyenye le ŋgɔ na mí. Mehiã be nànɔ kle dom ɖokuiwò o.
82 Eɖo ŋku edzi nam, alesi nukokoedonamela siawo ƒe ɖewo nɔa
yiyim, aha—ahanɔ fefenya siawo gblɔm, ahanɔ edzi ko, eye nyɔnuwo
le nu wɔm alesi wole ewɔmi, eye ŋutsuwo hã, wo katã. Ɖeko wòɖo
ŋku ŋutsuvi sue aɖe dzi nam si va yina to ameɖibɔ me, le aku lam,
nɔ didim be ye ŋutɔ yeaxɔe se be yemele vɔvɔm̃ o. Kakaɖedzitɔe,
ele vɔvɔm̃. Mikpɔea? Mele amea ɖeke flum o. Ematae wòle aku lam
ɖo. Mikpɔea? Ele etem kpɔ be yeagblɔ be yemele vɔvɔm̃ o, gake ele
vɔvɔm̃. Eye emae nye kuxi la, egbe.

83 Gake, oo, mɔkpɔkpɔ yayra ka wònye na xɔsetɔ, si do asiwo ɖe
dzi, elabena míaƒe xɔxɔgbe la gogo. Ne ekpɔ nusiawo le dzedzem la,
ɣeyiɣi gã aɖe wònye na xɔsetɔ.
84 Azɔ, nusiawo, bena, ŋeŋe le míaƒe ŋutilãwo me. Ɖe miede dzesi
ati aɖe kpɔa, alesi wòʋlina na agbea? Edi be yeanɔ agbe. Ke mide
dzesi lã aɖe, ne ele—ele kukum, alesi wòʋlina. Mide dzesi amegbetɔ
aɖe, nusianu, dzɔdzɔmea le ŋeŋem. Míawo, le mía ɖokuiwo me la,
míele ŋeŋem. Mikpɔea? Míenya be nane mele yiyim nyuie o. Míekpɔ,
le kpukpui siawo me, bena nane bu, na ame kple anyigba siaa.
Nuwɔwɔ ɖesiaɖe ƒomevi, bu nane, elabena míekpɔ le Nya si me
wogbɔ ɖo sia me bena ele ŋeŋem ɖe susua ɖe ta. Wò la, màŋe o
negbe susua ɖe tae.

Abe alesi meƒo nu tso nuŋlɔtsi ŋu ene, susu aɖe tae.
85 Nenemae wòle le gbedodoɖa ɖe dɔnɔwo ta me; vaseɖe esime nàte
ŋu ake ɖe nusi gbɔ wòtso ŋu la! Menya gbedanu la, gake ele nam be
make ɖe nusi gbɔ wòtso la ŋu. Ematae ŋutegawo hiã hele vevie ale
gbegbe; eɖea dzimenyaɣaɣlawo fiana, egblɔna na ame la afisi èwɔ
wò vodada le, kple nusi nàwɔ. Mikpɔea? Meka atike gbogbo si nàno
o, alo ami gbogbo si miekɔ ɖe woƒe ta dzi o, alo alesi gbegbe amea ɖe
nado ɣli ɖe tawò o la; ne nane li si gblẽ la, akpɔtɔ anɔ afima tututu.
Megblɔ be “eya,” emae nye Satana.
86 Mikpɔea, egbe la, togbɔ be míede ŋgɔ, le atikewɔwɔ me hã,
kokoko la míenya naneke kuɖe nusiawo ŋu o. Miagblɔ be, “Ele
kansa.” Enyo, ema menye naneke o. Emaa, ema—ema nye atsɔ ŋkɔ
na nusi wònye la ko. Ema tsɔ dɔyɔyɔŋkɔ nɛ be, kansa. Eya meɖo
naneke awɔ kple nusi wònye la o. Emae nye ŋkɔ si míeyɔa nɛ. Ŋkɔ
ko míeyɔ nɛ be, kansa. Gake, vavã la, nusi wònye la, ne miekakae la,
enye gbɔgbɔvɔ.̃
87 Azɔ, míagblɔ be “nuvɔ.̃” Míeyɔe ko be nuvɔ.̃ Mikakae. Nukae nye
nuvɔ?̃ Ame geɖewo gblɔna be, “Ahanono, ahasiwɔwɔ.” O, o. Emae
nye nuvɔ̃ ƒe kutsetsewo. Mikpɔea? Emae nye nusi nuvɔ̃ hena vanɛ,
mikpɔea. Gake nuvɔ̃ ŋutɔŋutɔ lae nye dzimaxɔse. Afimae wò—afimae
wona ŋkɔe le heyɔe. Ne ènye xɔsetɔ la, màwɔ nenem nuwo o. Gake
meka alesi gbegbe nàwɔ ɖokuiwò kɔkɔe o, kple alesi nàdze agbagba
anye kɔnyila o; ne èwɔa nenem nuwo la, ènye dzimaxɔsetɔ. Ema le
Ŋɔŋlɔawo nu.
88 Azɔ, nane bu, eye wòle ŋeŋem. Ele agbagba dzem be yeatrɔ va,
atrɔ va yeƒe nɔnɔme gɔmedzetɔa me.
89 Ɖe miate ŋu asusui kpɔ amea ɖe si ge tso anyigba, dze ʋe gogloa
ɖe me le afiaɖe, hele ʋiʋlim, le nu liam, le ehema? Ele na wo be,
to mɔa ɖe dzi la, woado go le ʋe sia me. Womele woƒe nɔnɔme

gɔmedzetɔa me o. Eye, aɖaʋatɔe la, wole ɣli dom. Wole fe kukom
gliawo, le hoo wɔm, alo le nu wɔm le nɔnɔmea ɖe me. Wole—wole
ŋeŋem elabena wodi latrɔ va woƒe nɔnɔme gɔmedzetɔa me.
90 Ematae amea ɖe, si dɔléle ƒo, kple lãmeɖuiwo kple vevesesewo.
Womenɔ nenema tsã o, gake wole ŋeŋem. Nukaŋutie? Womele nyuie
o. Nane mele teƒe o. Eye wole ŋeŋem, hele agbagba dzem be yewoatrɔ
va afisi yewonɔ esime lãmesẽ nɔ yewo si la.
91 Eye nenye be dzɔdzɔmea kple amewo, abe alesi Biblia gblɔe ene,
“le ŋeŋem la,” efia be nane li, si fia be womele nɔnɔme si dze be
woanɔ la me o. Woge tso afiaɖe. Azɔ, míehĩa amea ɖeke be wòaɖe
ema gɔme na mí o. Mikpɔea? Elabena, edze ƒã, míenya be Agbe Mavɔ
la mee, woge tso. Eye wobu woƒe dzena na Agbe Mavɔ, to Adam kple
Xawa ƒe gege me, amesiwo ge tso Agbe Mavɔ me, yi ku me, le Eden
bɔ me, hekplɔ dzɔdzɔmea katã, si le wo te la, de ku me.
92 Ati aɖeke meku kpɔ, doŋgɔ na Adam o. Lã aɖeke maku, doŋgɔ
na Adam o. Ke nu ɖeka koe li si mate ŋu aku o, eyae nye Mawu,
elabena Ele Mavɔ. Eye eyae nye mɔ ɖeka si dzi míato ate ɖa le ku
gbɔ, ele be Agbe Mavɔ nanɔ mía me, be míanye Mawu viŋutsuwo
kple vinyɔnuwo.
93 Gake esi míeku, abe alesi megblɔ le Gbedeasi la me ŋdi sia, na
nuvɔ̃ la, míedzra míaƒe ŋgɔgbevinyenye eye míetso me yi ʋe goglo sia
godo. Azɔ míegbɔ Mawu ƒe asitsɔƒe ŋu, le ʋe goglo la ƒe akpa kemɛa.
Azɔ, eme kɔ ƒã be, esime Adam ge, yi ku me la, ehe ku va nuwɔwɔ la
katã dzi.
94 Azɔ, wonae lɔlɔñu faa. Wona woawo hã tututu abe míawo ene,
ale be woawɔ tiatia. Azɔ, Adam kple Xawa, le gɔmedzedzea me la,
nyui kple vɔ̃ ƒe ati nɔ wo ŋku me, eye ati ma ke gale amesiame kple—
kple mía dometɔ ɖekaɖeka ŋku me. Mikpɔea, Mawu mewɔe na Adam
alo Xawa o…Miagblɔ be, “Enyo, woƒe vodadae.” O, azɔ mele nenema
o. Enye wò vodada. Màte ŋu atsɔe daɖe Adam dzi azɔ o. Ele be nàdae
ɖe ɖokuiwò dzi, elabena wotsɔ nyui kple vɔ̃ ɖo ŋkuwò me. Míele
gɔmeɖoɖo ɖeka ma ke dzi abe Adam kple Xawa ene.
95 Gake, miekpɔe, ne míekpɔ ɖeɖe la, míegadina mía ŋutɔwo ƒe
tiatia o, ke boŋ míedina Eyama ƒe tiatia. Mikpɔea? Mikpɔea?
96 Azɔ, Adam kple Xawa di woa ŋutɔ ƒe tiatia. Wodi be, wodi be
yewoanya nusi wònye be nunya nanɔ ame si, eyata woku nu me tso
eŋu, eye wòhe ku vɛ.
97 Azɔ, ne amea ɖe kpɔ ɖeɖe la, megatsɔa ɖeke le eme na sukudede
o. Megatsɔa ɖeke le eme na xexeamenuwo o, xexeame ƒe nunya o.
Megadina tiatia aɖeke kura o. Kristo enye eƒe tiatia, ke evɔ. Ekpɔ
ɖeɖe. Ɖeko megadina be yeakplɔ ye ɖokui o. Medi be amea ɖeke

nagblɔ afisi yeayi kple nusi yeawɔ la na ye o. Ɖeko wòlalana hedina
eƒe Wɔla ƒe tiatia. Mikpɔea? Emegbe ezɔna le eƒe Wɔla ƒe Ŋkɔ me, ne
Wɔla gblɔ nɛ be neyi. Mikpɔea?
98 Gake amesi le nunya dim la, dina be yeakpɔ be, “Enyo, sɔlemeha
sia nyo ŋutɔ; gake woxea fe nam nyuie wu le afima, eyata mayi
afima.” Mikpɔea? Mikpɔea, nunya.
99 Azɔ, esime Adam wɔ nuvɔ,̃ to toɖoɖo srɔã ƒe nyaŋububu me tsɔwu
esi woalé ɖe Mawu ƒe Nya ŋu la, emae na be Adam wɔ nuvɔ.̃ Srɔã
to nya me kple Satana, eye emegbe wòtsɔ nusi do tso eme la vɛ na
Adam, eye Adam ɖe asi le Nya la ŋu hetsɔe dzra.
100 Ebu, eƒe domenyinyi la, hã, esime wòbu eƒe kadede kple dzena na
Agbe. Miɖo ŋku dzi, “Gbesigbe nàɖu eƒe ɖe la, gbemagbe ke nàku.”
Eye esi wòbu eƒe Agbe la, ebu eƒe domenyinyi le agbe me hã, elabena
anyigba ƒe dzikpɔkpɔ kɔkɔwu blibo la katã le esi. Enye mawu ɖe
anyigba dzi. Mawu nye xexeame katã ƒe Mawu, afisiafi. Gake Evia
xɔ anyigba sia ɖe ye ŋutɔ ƒe dzikpɔkpɔ te. Ate ŋu aƒo nu, ate ŋu ana
ŋkɔ nu, ate ŋu aɖe gblɔ, ate ŋu atɔ te dzɔdzɔmea, ate ŋu awɔ nusianu
si wòlɔ.̃ Mikpɔea? Gake, esi wòwɔ numa la, ebu eƒe domenyinyi la.
101 Azɔ, Adam ate ŋu agblɔ be, “To sia, si le afii, nete ɖa yi afima,”
eye wòawɔe. Adam ate ŋu agblɔ be, “Ati sia, si le afii, neho le afisia
ɖado ɖe afima,” ele ewɔ ge. Mikpɔea? Elabena dzikpɔkpɔ kɔkɔwu,
blibo la le esi, abe mawu suetɔ ene le Mawu mía Fofo la te, elabena
enye Mawu viŋutsu.
102 Azɔ ɖe míate ŋu atɔ te ɖe afisia minuti ɖeka ko akpɔ mawunya
vavã aɖe la! Mikpɔea? Oo! Ekema, ne Ʋu la gaklɔ eŋu la, ekae aku ɖe
fifia ya ŋu? Mikpɔea? Mikpɔ nusi Mawu Viŋutsu ma, Adam evelia,
wɔ. Mikpɔea? Eye wògblɔ be, “Dɔ siwo wɔm Mele la, miawo hã
miawɔe.” Mikpɔea?
103 Adam bu eƒe domenyinu, si nye anyigba. Azɔ, edzo le eƒe asi me
zu amesi wòdzrae na la tɔ, Satana. Edzra eƒe xɔse ɖe Mawu me, xɔ
Satana ƒe nyaŋububu. Eyata, eƒe Agbe Mavɔ, eƒe dzena na Agbe Ti la,
eƒe dzena na anyigba la, nye eyama tɔ, ke eɖe asi le sue ɖesiaɖe ŋu
na Satana. Etsɔe to eƒe asi me na Satana. Eyaŋuti, azɔ, enɔ esi, etrɔ va
eye woƒo ɖii. Eye Adam ƒe nuku la gblẽ domenyinu si wòle be Adam
naxɔ, esie nye anyigba la. Ele teƒe, mikpɔea, Adam ƒe nuku.
104 Metɔ te, nyitsɔ aɖe, le Tucson afisi menɔna. Eye menɔ toa tame,
nɔ nu ƒom na amea ɖe, henɔ abu me kpɔm. Megblɔ be, “Nuka nèsusu
le eŋu! Bena, anɔ ƒe alafa etɔ̃ va yi la, Papago tsitsia va to afima
le eƒe dɔwɔsɔ dzi, kple srɔã kple viawo wonɔ anyi ɖe megbe, wòdo
sɔ yi afiaɖe le afima henɔ agbe le ŋutifafa me. Ahasiwɔwɔa ɖeke
menɔ anyi o, whiski aɖeke o, gaɖidada aɖeke o, naneke kura menɔ

wo dome o. Wonɔ agbe dzadzɛ. Eye gbevuwo ɖina va doa to le—le
tɔsisi la ƒe gowo ŋu, zã sia zã, ato Tucson afisia, nɔa wowom. Eye
ŋudzatiwo kple srẽwo ƒo se, ɖe tɔsisi la to. Eye Yehowa akpɔe anya
ko alɔgbɔnui. Gake yevu va to afima, ke nuka wòwɔ? Eho srẽwo ɖa.
Eƒo ɖi nutoa, me kple biyagoewo kple whiskytukpawo. Egblẽ dukɔa
ƒe agbenyuinɔnɔ dome. Mɔ ɖeka si dzi wòato aɖe Indiatɔ ɖa enye be
wòatsrɔ̃ eƒe nuɖuɖu, avenyiwo ɖa.”
105 Esi menɔ nu xlẽm le Tombstone, nyitsɔ aɖe, le—le blema
nuwodzraɖoƒe, hekpɔ Geronimo ƒe fotowo. Ke mia dometɔ geɖewo
ate ŋu asusu be Geronimo nye aglãdzela aɖe. Na nyea la, enye
Amerikatɔ akuaku. Ɖeko wònɔ aʋa wɔm ɖe nusi nye dzena, si Mawu
nae la ta: anyigba aɖe, kple dukɔa ɖe, kple teƒea ɖe si wòanɔ.
Nyemebu fɔe o. Ke esi srafoyevu mawo va afima eye, woxɔ anyigba
la, akpasesẽe, hewu wo abe tagbatsutsuwo ene. Ke woda Geronimo
atikewɔƒea ƒe tanɔƒe ƒe foto gbãtɔ si woɖe ɖe afima, alo eƒe dɔyɔƒe.
Enye avɔ eve alo etɔ̃ si wokã ɖe ŋudzatia ɖe dzi. Eye Amerika, Indiatɔ
akuaku, vavã mawo siwo xɔ abi, esime wonɔ aʋa wɔm ɖe woƒe dzena
si Mawu na wo la ta. Eye afima la, Geronimo tsɔ eya ŋutɔ via, ɖe ali,
tsi tre ɖe afima nɔ ye ŋutɔ ƒe aʋawɔlawo kpɔm, woƒe ʋu le kɔkɔm ɖi,
wonɔ kukum, esi penisilini alo naneke meli o, mɔnua ɖeke meli be
wòakpe ɖe wo ŋu o; Amerikatɔ akuaku, siwo Mawu tsɔe na! Emegbe
miayɔe be aglãdzela? Nyea meyɔe be ame ɖɔʋui.
106 Koshise matsɔ eɖokui ana gbeɖe o. Tsãtɔe wònye. Gake Amerika
Aʋakɔ la, wo katã wodo awu le afima, eye woyi ɖe afima eye woawu
avenyi la. Wowɔ tsaɖiɖimɔzɔzɔ, eye Sharpe ɖe avenyi ƒe tu aɖe toe,
eye woyi ɖe afima hegblɔ be, “Oo, egbe ƒe ŋkekea nyo nam,” wonɔ tu
dam, le—ketekeʋu, alo paseŋdzaʋu me to ʋua ƒe axa dzi. Wogblɔ be,
“Egbe mewu blaene.” Avenyi blaene, esi ate ŋu anyi Indiatɔwo ƒe kɔta
blibo ɖeka le ƒe eve me alo awu hã. Nuka wotsɔ wo wɔnae? Woagblẽ
wo ɖe gbedadaƒo. Woƒe ŋutilã kukuwo te hexɔ nutoawo katã me, le
ʋeʋẽm le nutoawo me, gbevuwo ɖu.
107 Ne Indiatɔ wu avenyi la, subɔsubɔ kɔnua ɖe li wowɔna. Etsɔa eƒe
afɔkliwo, dzrana ɖo atsɔ wɔ nuɖazewoe. Woɖuna eƒe lã, gɔ̃ hã eƒe
dɔgbowo. Wotsɔa lã bliboa kua nu hesianɛ. Esiana eƒe agbadze, tsɔ
wɔa awuwo kple avɔgbadɔwo. Eƒe naneke mesusɔna…
108 Gake, esi yevu va la, amedzaglã la enye yevu. Eyae nye ame vɔɖ̃i
la. Ke eya va tsrɔ̃ avenyiawo, hena dɔ wu Indiatɔ mawo.
109 Ame vavã ɖesiaɖe awɔ aʋa ɖe eƒe dzena siwo Mawu nae la
ta. Enye ɖi si ta ɖe Amerika ƒe aflaga ŋu, nusi wowɔ kple Indiatɔ
Amerikatɔwo. Le nusianu megbe hã, ye tɔe.
110 Nuka miasusu ne Yapa-…Yapan, alo—alo eɖe, Rɔsia ava afii,

agblɔ be, “Mido go le afisia! Mitrɔ dzo le afisia,” eye—eye wowɔ ɖe
mía kple mía viwo ŋu alesi míewɔ kple Indiatɔ mawo? Gake, miɖo
ŋku dzi, míeƒãe daɖi, ke azɔ míegbɔna eŋe ge. Emae nye Mawu ƒe
se, minyae. Nuƒãɣi li, eye nuŋeɣi hã li. Mesusu be ema nyrã ŋutɔ. Ɛ,̃
amegã.
111 Azɔ nukae dzɔ? Adam ƒe nuku gblẽku la ƒoɖi anyigba hegblẽe
blibo. Ɖe mienya be Biblia gblɔ nenema? Eye esi wòwɔ esia ta la,
Adam ƒe nuku gblẽku la, Mawu atsrɔ̃ wo. Miedi be miaxlẽea? Mina
míakpɔ. Meŋlɔe ɖe afisia. Mike Nyaɖeɖefia, ta 11 lia, eye míakpɔe.
Miyi ɖe Nyaɖeɖefia me, ta 11 lia, eye míakpɔ nusi Mawu gblɔ kuɖe
amesiwo le anyigba gblẽm la ŋu. Ta 11 lia, eye mina míatsɔ kpukpui
18 lia, mexɔe se be eyae, 11:18. Eyae nye esi.

Eye dzi ku dukɔwo, eye wò dziku va (azɔ milé ŋku ɖe Mawu
ƒe dziku ŋu), eye ame kukuwo ƒe ɣeyiɣi la ɖo, bene woadrɔ̃
ʋɔnu wo, eye be nana fetu wò dɔla siwo nye nyaglɔɖilawo, kple
ame kɔkɔewo, kple amesiwo vɔã wò ŋkɔ la, ɖeviwo kple ame
tsitsiwo; eye be natsrɔ—̃natsrɔ̃ amesiwo gblẽa anyigba la.

112 Nuka wɔ ge woala? Woaŋe nusi woƒã la. Kakaɖedzitɔe. Ne
miekpɔ nuvɔ̃ wòle du sim le kpɔdomeewo! Ame nenie, le Kwasiɖagbe
zã sia me, ahasi nenie wɔ ge woala le du sia me zã sia me? Nyɔnu
nenie le eƒe srɔɖ̃eɖe ƒe adzɔgbe gbã ge, le anyigba ʋe sue si le afisia,
woyɔna be Jeffersonville la me? Fuɖeɖenya nenie miesusu be woŋlɔ
daɖi le Chicago, le ŋkeke blaetɔ̃ me? Etso akpe blaeve vɔ atɔ̃ yi akpe
blaetɔ̃ ɣleti ɖeka, tovo na esiwo womede dzesi o. Whiski neni gbegbe
wono le Chicago dua me? Nuka miesusu be edzɔna le Los Angeles le
zã ɖeka me? Zi nenie wotsɔ Aƒetɔ la ƒe Ŋkɔ dzodzro, le Jeffersonville
dugã sia me egbe? Ðe wònyo wu fifia loo, alo enyo wu esime George
Rogers Clark ɖi le tɔdziʋu me va afisia? Mikpɔea, míegblẽ anyigba la
keŋkeŋ kple míaƒe ŋunyɔñuwo, ke Mawu atsrɔ̃ amesiwo gblẽa xexea.
Mawu gblɔ nenema.
113 Mesusuna kokoko be nane le menye ɖaa ke, sigbe madzo ayi
towo dzi akpɔe alesi Mawu kpɔnɛ.
114 Metsrina, Florida, afisi wowɔ deti yevu-wɔwɔe mawo ɖo. Eye,
oo, míatɔwo, medi boŋ be makpɔ lowo woanɔ woƒe asike nyèm, le
gbedadaƒo, tsɔwu be makpɔ dzefenuwo katã kple nusiwo wowɔna le
Hollywood, kple atsyɔɖ̃oɖo si katã le afima, kple ahawo kpamkpam.
Ke, oo, míatɔwo, ɖeko mesusu be, “Gbeɖeka! Gbeɖeka!” Ɛ̃ ɖe.
115 Gake, miɖo ŋku, Biblia gblɔ na mí, le Mateo ta 5 lia me, bena,
“Ame fafawo lanyi anyigba la ƒe dome.” Ele teƒe. “Ame fafawo kple
ame bɔbɔɖeanyiwo anyi anyigba la ƒe dome.” Yesu gblɔ be, “Woayra
amesiwo nye ame fafawo,” ame gblɔe siwo medzea agbagba be

yewoanye nu kɔkɔ gãa aɖe o, “woawoe anyi anyigba la ƒe dome.”
Yesu gblɔ nenema. Ɛ.̃ Azɔ wogblẽe, ke Mawu atsrɔ̃ wo; gake ame
fafawo anyi anyigba la ƒe dome, ne wokɔ eŋu vɔ megbe.
116 Azɔ, oo, míatɔwo! Azɔ, anyigba ƒe asinyigbalẽ si gbɔ wogbe nu
le la azɔ le anyigba ƒe Ŋutɔ gbãtɔ la ƒe asiwo me, Mawu Ŋusẽkatãtɔ.
Asinyigbalẽ si li na anyigba, kple na Agbe Mavɔ la, esime Adam gbe
nu le egbɔ la; evɔ Satana ƒe asi ƒoɖiwo mate ŋu atsɔe o, eyata etrɔ
yi na Ŋutɔ gbãtɔ la, Mawu Ŋutɔ. Míele ekpɔ ge, le minuti aɖe me.
Afima Wòbɔbɔ nɔ Fiazikpui la dzi, helé ɖe Eƒe asi me, asinyigbalẽ
la. Oo, ena mekpɔ ɖokuinye kɔnyila. Asinyigbalẽ si li na Agbe Mavɔ,
asinyigbalẽ matrɔmatrɔ si li na Agbe Mavɔ, esi gbɔ Adam gbe nu le
hetsɔ nunya, ɖe xɔse teƒe la, gbugbɔ yi ɖe Ŋutɔ la ƒe asiwo me, Mawu
Ŋusẽkatãtɔ. Nu dzeani kae nye si!
117 Esɔ gbe, hele lalam. Nuka wɔm wòle? Le Mawu ƒe asiwo me, ele
lalam kpɔ xɔxɔ ƒe dzenawo. Eta mɔ na xɔxɔ, Eta tɔtrɔgbɔ ƒe mɔ, eye
gbeɖeka la, ele be Xɔla la nagbugbɔ xɔe. Mikpɔ afisi ɖom míele azɔa?
Míakpɔ Ame sia si bɔbɔ nɔ Fiazikpui dzi. Esɔ gbe, hele lalam kpɔ xɔxɔ
ƒe dzenawo, eƒe xɔxɔ la.
118 Nukae nye Xɔxɔkpɔkpɔ ƒe Agbalẽ sia, asinyigbalẽ sia, asinyigbalẽ
matrɔmatrɔ sia? “Miagblɔ be, ‘matrɔmatrɔa’?” Nukae nye matrɔmatrɔ
ƒe gɔmeɖeɖe? Egɔme enye be woti eyome keke yi eƒe gɔmedzedze me
ke. Abe nuŋlɔtsi sue ma—sue ma ƒe dzadza toŋ ene ŋdi sia, esi wògee
ɖe nuklotike ma me la, egbugbɔ yi ɖaa. Eye ne woʋu nuvɔ̃ me eye
wòge dze Yesu Kristo ƒe Ʋu me la, oo, míatɔwo, enana nu matrɔmatrɔ
aɖe, gagbugbɔna ɖaa ke tẽ yi Wɔla gbɔ ake. Ètrɔ zu Mawu ƒe vi.
Asinyigbalẽ matrɔmatrɔ la le Ŋusẽkatãtɔ ƒe asiwo me. Oo, míatɔwo!
119 Eƒe xɔxɔ la gɔmee nye ŋutɔnyenye le se nu na nusiwo katã
Adam kple Xawa wobu la. Oo, míatɔwo! Nukae dze be esia nawɔ na
Kristotɔ si wogbugbɔ gadzi! Eƒe ŋutɔnyenye le se nu na asinyigbalẽ
matrɔmatrɔ ma, asinyigbalẽ na Agbe Mavɔ, gɔmee nye be nusianu si
Adam kple Xawa bu la nye tɔwò. Whew! Nukae kuɖe eŋu, nɔviŋutsu?
Ŋutɔnyenye na agbalẽ ma!
120 Adam mate ŋu wɔ ɖe xɔxɔkpɔkpɔ ƒe biabiawo dzi o. Le esime
wòkpɔ be yebui vɔ megbe, ewɔ nuvɔ̃ eye wòmã eɖokui ɖa tso Mawu
gbɔ, ele ʋe goglo la ƒe akpa sia, eyata mate ŋu axɔe ƒle o. Mate ŋu awɔe
o, elabena e—ehiã xɔxɔkpɔkpɔ, na eya ŋutɔ, eyata mate ŋu awɔe o.
121 Gake se la bia Xɔla Ƒometɔ aɖe. Mawu ƒe se la bia Xɔla Ƒometɔ
aɖe. Miedi be miade dzesi esia daɖia, “Xɔla Ƒometɔ,” miakpɔe le Mose
III 25 me.
122 Ɣeyiɣi mele mía si be míadzro eme tsitotsito o, elabena, minyaa,
nuxexlẽ ɖesiaɖe—ɖesiaɖe axɔ—zã ɖeka. Mikpɔea?

123 Gake Mawu ƒe se la xɔ teƒenɔnu aɖe. Azɔ, nukae adzɔ nenye be
Mawu meɖoe be yeaxɔ teƒenɔnua ɖe o? Gake lɔlɔ̃ zi edzi be wòawɔe.
Bena, tɔtrɔgbɔ ƒe mɔ aɖeke meli na amegbetɔ o, eye mɔ aɖeke meli
nɛ be wòatrɔ gbɔ o. Ebu. Gake Mawu ƒe amenuveve na Xɔla Ƒometɔ
sia le Ame Yesu Kristo me. Se la bia nusia. Amenuveve wɔ ɖe eƒe
biabiawo dzi. Oo, amenuveve wɔnuku, gbe vivi kae nye si! Mawu ƒe
se bia teƒenɔnu maɖifɔ aɖe.
124 Ke amekae meɖi fɔ o? Wodzi amesiame to gbɔdɔdɔ me, le
gbɔdɔdɔ ƒe didi nu, amesiame. Eye ame ɖeka kolia si mele nenema
o la, gbe nu le dzenawo na Agbe Mavɔ kple na fianyenye le anyigba
dzi gbɔ.
125 Oo, ne mebu Ŋɔŋlɔ ma ŋu kpɔ la, “Elabena Èxɔ mí ƒle na Mawu,
eye míate ŋu ɖu fia eye míanye fiawo kple nunɔlawo le anyigba dzi.”
Oo, míatɔwo! Nukae? Xɔla Ƒometɔ la! Oo, ŋutinya kae nye esi si
míakpɔ le afisia!
126 Mide dzesii, se la bia Xɔla Ƒometɔ aɖe be wòaxɔ nusi bu la aƒle.
Amenuveve wɔ ɖe biabia sia dzi le Ame Yesu Kristo me. Ele be woadzi
Ƒometɔ aɖe le ameƒomea me.
127 Azɔ, aleke míate ŋu anɔ, esime wòle be amesiame si wodzi la
na…Eye amesiame si mate ŋu akpɔe be gbɔdɔdɔ ƒe wɔnae le afima o
la, enyo, eƒe ŋku gbã keŋkeŋ, mikpɔea, elabena ame sia ame si wodzi
la wodzii tso nyɔnu me.
128 Eye Mawu bia Xɔla Ƒometɔ aɖe, eye ele be Wòanye amegbetɔ.
Oo, míatɔwo! Nuka wɔ ge miala azɔ? Se la bia Xɔla Ƒometɔ aɖe.
129 Azɔ, Mate ŋu atsɔ Mawudɔla aɖe o. Ele be wòakpɔ amea ɖe,
elabena míenye ƒometɔ kple Mawudɔla o. Míenye ƒometɔ na mía
nɔewo. Mawudɔla mege kpɔ o. Enye nuwɔwɔ bubu ƒomevi, ŋutilã
bubue le esi. Mewɔ nuvɔ̃ kpɔ alo naneke o. Eto vovo.

Gake se la bia Xɔla Ƒometɔ aɖe.
130 Eye wodzi amesiame le anyigba dzi to gbɔdɔdɔ me. Azɔ, ɖe miele
ekpɔm oa, afimae nua tso. Afimae nuvɔ̃ dze egɔme le. Ekema miekpɔ
afisi wòle azɔa? Afimae wòva le, miaƒe da ƒe nuku la. Mikpɔea?
131 Azɔ, mide dzesii, wobia Xɔla Ƒometɔ aɖe. Eye Xɔla la, Xɔla
Ƒometɔ la, ele be woadzi tso ameƒomea me. Afisia, esia gblẽ mí
ɖe alɔa ɖe dzi. Gake mina maku Kpẽ la na mi. Ðetugbui leaƒe ƒe
vidzidzi he nu—nu la vɛ. Amen. Ɖetugbui leaƒe ƒe vidzidzi na mía
Xɔla Ƒometɔ la. Menye ame bubua ɖeke o negbe Mawu Ŋusẽkatãtɔ
la va zu Imanuel, mía dometɔ ɖeka. Imanuel! “Xɔla Ƒometɔ la” dze.
Miekpɔ alesi Mawu wɔ biabia aɖe, eye naneke meli míate ŋu awɔ o.
Gake amenuveve ge ɖe eme eye wòɖo vɔvɔli ɖe se la dzi, hehe nu la
vɛ. Amen!

132 Oo, ne mieva ɖo Aƒe la! Ne meɖo nye atixɔ sue la me le afima; esi
Nɔviŋutsu Neville dzina kokoko. Ne mi katã miase nane le afima, ŋdi
aɖe la, mídzi ha be, “Amenuveve wɔnuku! Gbe vivi kae nye si, si ɖe
nye gblɔe sia hã!” Miagblɔ be, “Woakafu Mawu! Nɔviŋutsu Branham
tsitsia te ŋu va ɖo. Eyae ma, mikpɔea.” Ɛ.̃

Oo, amenuveve fia vɔvɔ̃ nye dzi,
Amenuveve ɖe nye vɔvɔw̃o ɖa;
Amenuveve sia xɔasi nam
Tsoe sime mexɔe se!

133 Milala vaseɖe esi míaɖo egbɔ, le ɣeyiɣi ʋeea ɖe me ko! Oo,
míatɔwo! Azɔ mikpɔ ɖa. Agbalẽ la…
134 Rut ƒe Agbalẽ la na nutata nyakpɔa ɖe kuɖe esia ŋu, alesi
Boaz…Eye Naomi bu eƒe nunɔamesi. Miawo, mienyae. Miese megblɔ
mawunya kuɖe eŋu, alo oa? Mikɔ miaƒe asiwo ɖe dzi ne miese meɖe
gbe ƒãe. Ale, miese egɔme, mikpɔea. Ele be Boaz nazu xɔƒlela. Eye
eya ɖeka koe nye amesi ate ŋui. Ele be wòanye ƒometɔ, ƒometɔa ɖe
si te ɖe eŋu. Eye, ne exɔ Naomi ƒle la, Rut asu esi. Emae nye Yesu,
Boaz nye Kristo ƒe kpɔɖeŋu. Eye esi Wòxɔ Israel ƒle la, Trɔs̃ubɔlawo
ƒe Ŋugbetɔ la su esi. Ekema, miekpɔa, enyakpɔ ŋutɔ! Ele nyaƒoka dzi
na mí, meka ɖe edzi, le afiaɖe le afisia, miadi be wòanɔ yewo si.
135 Azɔ mide dzesii, azɔ, ele be Wòanye Ƒometɔ. Eyata, mikpɔea,
Mawudɔla mate ŋu awɔe o. Ame mate ŋu awɔe o; ele be wòanye ame,
gake mate ŋu adzɔ tso nyɔnu me, to gbɔdɔdɔ ƒe wɔna me o. Eyata,
ɖetugbui leaƒe ƒe vidzidzi la, Gbɔgbɔ Kɔkɔe do vɔvɔl̃i ɖe Maria dzi.
Eyaŋuti, Yesu menye Yudatɔ o. Yesu menye Trɔs̃ubɔla o. Yesu nye
Mawu. Nenema tututue. Eƒe Ʋu medo tso gbɔdɔdɔ ƒe wɔna aɖeke me
o. Enye Mawu ƒe Ʋu kɔkɔe, si wowɔ. Eye menye Yudatɔwo ƒe ʋue ɖe
mí o, nenema ke Trɔs̃ubɔlawo ƒe ʋu meɖe mí o. “Mawu ƒe Ʋu wotsɔ
ɖe mí.” Ema sɔ ɖe Biblia nu. Nenema wògblɔ. “Woɖe mí to…”
136 Eyata, mikpɔea, Yesu nye Mawu. Menye Ame etɔl̃ia, Ame enelia,
Ame evelia o. Enye Ame la. Enye Mawu, mikpɔea. Enye Mawu,
Imanuel. Mawu ɖi tso Eƒe Ŋutikɔkɔe me va, ɖe Eɖokui fia. Melɔã
ŋutinya ma, kuɖe Booth-Clibborn ŋu, hadzidzi vivi, nyuie ma.

Eɖi tso Eƒe Ŋutikɔkɔe me va, ŋutinya gbagbe sia
Nye Ɖela Mawu ye, Yesu enye Eƒe Ŋkɔ.
Wodzii le lãkpo me, Etɔwo mexɔe o,
Ŋutsu kpehiã, avi kple ŋeŋe.
Oo, gbɔɖiɖi ɖokui, he ɖeɖekpɔkpɔ vɛ;
Le zatsiƒe, si mɔkpɔkpɔ bu keŋ;
Mawu, dɔmenyotɔ, gblẽ, Eƒe gãnyenye ɖi,
Ɖi va gbegblẽ me va ɖe nye luʋɔ.

Oo ale gbegbe Malɔẽ! Eye masu Bɔe!
Nye gbɔgbɔ, nye keklẽ, nye Nuwo Katã!
Ɖela gã la trɔ zu nye Ɖela,
Mawu Wɔla gã la va zu nye Ɖela,
Mawunyenye blibo la katã le Eyama me.

137 Eyae nye Amesi wu biabia la nu. Amenuveve na Ame Yesu Kristo.
Eye míekpɔ, Agbalẽ sia azɔ…Mawu keke Eƒe agbadɔ, do tso Mawu
me, va zu Ame. Etrɔ Eƒe nɔnɔme, tso Ŋusẽkatãtɔ me, va zu Ame; be
wòatsɔ ame ƒe nɔnɔme, ale be Wòate ŋu aku, be wòaxɔ ame aƒle.
Milala vaseɖe esime míakpɔ Eyama, esime “amea ɖeke medze o.”
Mikpɔea? Esɔ gbe.
138 Le Biblia me, le Rut ƒe Agbalẽa me, ne miexlẽe, miakpɔe be, woyɔ
nenem me sia be “goel,” g-o-e-l. Woyɔe be goel, alo, enye amea ɖe
si ate ŋu awɔ ɖe nubiabiawo dzi. Eye ele be ŋutete nanɔ goel ŋu be
wòawɔe, ele be wòalɔ̃ faa be yeawɔe, eye wòanye ƒometɔ, ƒometɔ si
te ɖe eŋu, be wòawɔe.
139 Eye Mawu, Wɔla, tso Gbɔgbɔ me va zu ƒometɔ na mí esime Wòzu
ame, bene Wòate ŋu atsɔ míaƒe nuvɔ̃ ɖo Eɖokui dzi, eye wòaxe fe la,
agaxɔ mí ƒle agbɔe na Mawu. Eyae ma. Xɔla lae ma.
140 Kristo xɔ mí ƒle azɔ. Woxɔ mí ƒle azɔ. Gake Mekpɔ bia nusi nye Etɔ
la haɖe o. Azɔ, miate ŋu ato vovo tso ema gbɔ, gake mitɔ te minuti
ɖeka ko, mikpɔea. Míele ekpɔ ge. Mikpɔea? Mebiae hã o. Mikpɔea?
Ne Exɔ Ɖeɖekpɔkpɔ ƒe Agbalẽ la, nusianu si le Adam si kple nusianu
si wòbu la, Kristo trɔ xɔ wo ƒle. Eye Exɔ mí ƒle xoxo. Gake Mekpɔ xɔ
nusi nye etɔ haɖe o; Mate ŋu axɔe o vaseɖe ɣeyiɣi si woɖo ɖi la nade.
Ke ekema tsitretsitsi lava, emegbe woagbugbɔ anyigba la wɔ yeyee.
Eye emegbe Axɔ nusi nye etɔ, Eƒe nunɔamesi esi su Esi esime Wòxɔ
mí ƒle la, gake awɔ esia le ɣeyiɣi si woɖo ɖi la dzi. Oo, míatɔwo!
141 Esia ŋu woƒo nu le le Nutrenu-Adreawo ƒe Agbalẽ sia si ŋu míele
nu ƒom le fifia la me. Esɔ gbe. Xɔxɔkpɔkpɔ ƒe Agbalẽ, woƒo nu le eŋu
keŋ le eme afisia. Nusi katã Kristo awɔ le nuwuwu la woaɖee afia mí
le kwasiɖa sia me, le Nutrenu Adreawo me, ne Mawu aɖe mɔ na mí.
Mikpɔea? Esɔ gbe. Woaɖee afia. Eye woaɖee fia, esime Nutrenuawo
aʋu ahaɖe asi le wo ŋu na mí, ekema míate ŋu akpɔ nusi xɔxɔkpɔkpɔ
ƒe ɖoɖo gã sia nye, eye ɣesiɣi kple alesi woawɔe. Ye katã le ɣaɣla
ɖe nyaɣaɣla ƒe Agbalẽ sia me le afii. Wotre enu, wokɔe ɖe dzi kple
Nutrenu Adreawo, eye ale Alẽvi ɖeka koe nye Amesi ate ŋu aʋu wo.
142 Azɔ…(Taflatse.) Míede dzesi…
143 Azɔ, ne miadi be miakpɔ Ŋɔŋlɔawo me la, miate ŋu ayi ɖe
Yeremya me eye miakpɔe le afima. Esime wò—esime wò—wòdzo le
anyigba la dzi yina aboyo me la, minyae, e—eƒle etɔɖia…Anyigbaa

ɖe le—le etɔɖia ƒe vi si, eye wòyi edzi, hetre enu. Eye ne míetsɔ nua
katã la…Míegakpɔ numa le Hamea ƒe Agbenɔɣi Adreawo me, nutrenu
mawo kple bubuawo me, le afima.
144 Miekpɔa, nutrenu, le Nubabla Xoxoa me, le abe agbalẽŋɔŋlɔ̃ ene,
sigbe alea. [Nɔviŋutsu Branham zã pepawo tsɔ fia nuŋɔŋlɔ,̃ enutetre,
kple agbalẽŋɔŋlɔã ƒe ʋuʋu—Tala.] Eye nyaɣaɣla aɖee nye esi, eye
nya ɣaɣla sia le ɣaɣla. Esɔ gbe, wotre enu kpeɖo eye wodae ɖe afisia,
dzena na nu ale kple ale. Emegbe, woxatsa nya ɣaɣla si kplɔe ɖo ɖe
nusi domenyinu sia nye ŋu, eye wotre ekɔgo afii le akpa sia, dz—
dz—dzena na nu ale kple ale. Eye wòyi edzi ʋuu wɔ agbalẽŋɔŋlɔã
ɖe, elabena agbalẽwo menɔ amewo si abe esia tɔgbe ɣemaɣi o. Enye
nuŋɔŋlɔ̃ aɖe, (ame nenie nya esia?) si woyɔ be agbalẽŋɔŋlɔ.̃ Enyo,
agbalẽŋɔŋlɔ̃ si nu wotre, nàte ŋu atu ɖeka le afisia, nusi nyaɣaɣla
si le esia me nye, eye nàvuvui wòatu, eye nàte ŋu akpɔ nusi dzena
ma nye. Eye emegbe nàtu ɖeka bubu wòaʋu, ke nàte ŋu akpɔ nusi ƒe
dzena ema nye.
145 Eye nu bliboa katã le Afii nye Nutrenu Adre, siwo lé Mawu ƒe
nyaɣaɣlawo tso xexeame ƒe gɔmeɖoɖoanyi me wotre wo katã nu ɖe
Eme afima, eye woaɖee afia to Nutrenu vovovo adre dzi, ema, ne
Mawu lɔ,̃ na Wòaɖe mɔ na mí míaɖe Nutrenu siawo ɖa eye míakpɔ
Agbalẽa me akpɔ nusi ŋu Nua katã kuɖo. Mikpɔea? Oo, mekpɔ mɔ
be míawɔ ɣeyiɣi dzeaniwo! Le afima wotre xɔxɔkpɔkpɔ ƒe nyaɣaɣla
la nu vaseɖe…Womate ŋu aʋu Agbalẽ sia o halase mawudɔla mlɔetɔ
ƒe Gbedeasi la dzi.
146 Agbalẽŋɔŋlɔ̃ la le afima. Míenya be Ele afima. Míenya be Enye
xɔxɔkpɔkpɔ. Míexɔe se be Enye xɔxɔkpɔkpɔ. Yeremya gblɔ be, “Ele
be woaɣla agbalẽŋɔŋlɔ̃ sia…” Ne miexlẽ le afima la, egblɔ be. Ele be
woaɣlae ɖe anyize me. Mikpɔea? Oo, nya vivi ka wònye le afima si
ŋu mate ŋu aƒo nu le, ɣeyiɣi via ɖe. Wotsɔ agbalẽŋɔŋlɔ̃ sia de anyize
aɖe me, ze aɖe si va zu ŋutilã (ŋutikɔkɔe!), eku, gafɔ, eye woɣlae ɖe
anyize me vaseɖe xɔxɔƒle ɣeyiɣi la dzi. Oo, míatɔwo! Evivi ŋutɔ! Esɔ
gbe.
147 Azɔ, woɣla Gbedeasi siawo katã halase, anyize sia, halase Mawu
ƒe ɣeyiɣi ɖoɖi la dzi, le ɣeyiɣi si me gbedeasitsɔla mamlea le anyigba
dzi. Eye nusiwo katã amesiawo drɔ̃ kpɔ, hegblɔ be “Menya be Ele
afima. Mexɔe se be Ele afima.” Eye wowɔ aʋa ɖe Eŋu, Hehee vɛ hena
nuawo. To xɔse me woxɔe Esia se. Ke azɔ wole Ehe ge vɛ na mí le
ɖeɖefia me, eye tso Mawu ƒe asi me kpakple kpeɖodzi. Mawu gblɔ
nenema. Edo eŋugbe.
148 Azɔ, azɔ mina míakpɔ. Afika, afikae míeɖo? Mina míayi kpukpui
2 dzi azɔ. Míexɔ ɣeyiɣi didia ɖe na kpukpui 1, gake mina—mina—

mina míatsɔ kpukpui 2. Azɔ, ɖewomahĩ míanɔ evelia dzi wòadidi
nenema o.

Eye mekpɔ mawudɔla sesẽa ɖe le gbe ƒã ɖem kple gbe gã bena,
Amekae dze be wòaʋu…agbalẽ la, eye wòaɖe eƒe nutrenuawo
ɖa?

149 Azɔ, miɖo ŋku. Mina míagaxlẽ kpukpui 1 tɔ ake, be míalé wo
ƒoƒu.

…Mekpɔ le amesi bɔbɔ nɔ fiazikpui dzi la ƒe nuɖusi me…
150 Mawu! Amekae ma? Ame gbãtɔ si lé Agbe Gbalẽ la ɖe asi. Elée
ɖe asi. Mawu lée. Esime Adam ɖe asi le eŋu la, Etrɔ yi na Eƒe Ŋutɔ
gbãtɔ la. Eya tɔe Wònye.

Eye Yohanes (le ŋutega la me) wu mo dzi hekpɔ le amesi
bɔbɔ nɔ fiazikpui dzi la ƒe nuɖusi me a—agbalẽ aɖe si woŋlɔ nu
ɖe eme kple ekɔgo katã, eye wotre enu kple nutrenu adreawo.

151 Mikpɔea, eme! Azɔ, ne míeyina Nutrenu siawo ʋu ge la, miele
ekpɔ ge be, Egbugbɔ yi Ŋɔŋlɔa me tẽ, trɔ yi ɖaa, na Nutrenu mawo
dometɔ ɖesiaɖe. Nu bliboa, katã ƒoƒu la, nyaɣaɣla bliboa, le afii
tututu le Nutrenu siawo me. Mikpɔea? Biblia ƒe nyaɣaɣla ɖesiaɖe
le Nutrenu siawo me. Eye womate ŋu aʋu Nutrenuawo o vaseɖe
ɣemaɣi. Maɖo kpe edzi le afii, le minuti ɖeka me ko.
152 Mide dzesii. Azɔ, Agbalẽ la, miɖo ŋku dzi be, wotre enu. Ðekae
nye esi, afisiae Wòle, nutrenu sia. Emegbe woŋlɔ Ðeka bubu, Nutrenu
aɖe. Woŋlɔ Ɖeka bubu, Nutrenu aɖe. Enye Xɔxɔkpɔkpɔ ƒe Agbalẽ. Eye
nu bliboa, ƒo ƒu, wɔ Agbalẽ la, eye wotre Enu kple Nutrenu Adreawo.
Eye, emegbe, ele ekɔgo, elabena woŋlɔe. Nutrenua ƒe nyaɣaɣla la le
eme. Eye ɖeko wògblɔ be, “Sɔ ɣi dola,” alo, “Sɔ yibɔ dola,” kple nuka-
ke, si le egodo. Gake Agbalẽ blibo la ƒe nyaɣaɣla le Nutrenu mawo
me, tso Mose I yi Nyaɖeɖefia. Xɔxɔkpɔkpɔ ƒe ɖoɖo blibo la woɖee fia
le Nutrenu Adreawo me. Oo, ɣeyiɣi vevia ɖe wònye. Mawu nekpe ɖe
mía ŋu be míase Egɔme! Mikpɔea?
153 Azɔ, “Eye mawudɔla sesẽa ɖe…” Azɔ kpukpui 2.

…mawudɔla sesẽ la, kple gbe sesĩe, hele gbe ƒã ɖem be,
Amekae dze…(Dze na nuka?) Amekae dze be wòaxɔ agbalẽ
ma,…

154 Azɔ míekpɔe. Afikae Agbalẽa le azɔ? Etrɔ yi na Ŋutɔ gbãtɔ si tɔ
Wònye, elabena vie Bui, Mawu ƒe vi gbãtɔ, le ameƒomea me. Eye esi
wòbu eƒe dzenawo, be yeaɖo to Satana la, egbe nu…Nuka wòwɔ?
Exɔ Satana ƒe nunya ɖe Mawu ƒe Nya teƒe. Azɔ, ɖe míate ŋu atɔ te
ɖe afisia vie oa! Mawu viwo atsɔ bibliasuku ƒe susu kuɖe Esia ŋu, ɖe
Mawu ƒe Nya teƒe. Mikpɔea, numa ke Adam wɔ, hebu eƒe dzenawo.

Eye esi wòwɔe la, egbugbɔ yi tẽ enumake. Ɖe miate ŋu akpɔ afisi
agbenɔɣi mawo nɔ oa? Mikpɔea? Egbugbɔ yi amesi lée gbã la ƒe asi
me tẽ.
155 Eye Yohanes, le Gbɔgbɔ me, etsi tre ɖe afisia le Dziƒo. Ɖeko
Wokɔe yi dzi azɔ, tso hamea ƒe agbenɔɣiwo me, mikpɔea, ekpɔ hamea
ƒe agbenɔɣiwo. Eye emegbe wokɔe yi dzi, le ta 4 lia me. Egblɔ be,
“Lia va afii. Matsɔ nusiwo ava va la afia wò.”
156 Eye wòkpɔ Amea ɖe bɔbɔ nɔ Fiazikpui dzi, lé Agbalẽ sia ɖe Eƒe asi
me, le Eƒe nuɖusi me. Mibu eŋu kpɔ, azɔ. Eye, ale, le Agbalẽ sia me la
xɔxɔkpɔkpɔ ƒe asinyigbalẽ li, eye wotre Enu kple Nutrenu Adreawo.
157 Eye ale Mawudɔla aɖe va, Mawudɔla sesẽa ɖe, nɔ gbe ƒã ɖem
kple gbe sesẽ be, “Amekae dze be wòaʋu Agbalẽ la; be wòaxɔ Agbalẽ
la? Amekae ate ŋu aʋu Nutrenuawo? Amekae ate ŋu aʋu Agbalẽ
sia?” Mikpɔea, Mawudɔla la bia nenema. Yohanes kpɔe. Eye Wògblɔ
be, “Azɔ, amekae dze? Mina Wòa…” Oo, míatɔwo! Ɖewohĩ nye koe
le esia sem, alea. “Gake mina Wòa,” Mawudɔla la gblɔ be, “mina
Wòa…” Afisiae Xɔxɔkpɔkpɔ ƒe Agbalẽ la le! Afisiae Xɔxɔkpɔkpɔ ƒe
ɖoɖo la le! Afii mɔ ɖeka hɔ̃ si miato akpɔ xɔxɔ la le, elabena afii
dziƒo kple anyigba ƒe xɔxɔkpɔkpɔ asinyigbalẽ la le! “Nezɔ va ŋgɔ, ne
Elɔ̃ la.” Oo, míatɔwo! “Azɔ neƒo nu, alo wòazi ɖoɖoe tegbee. Nezɔ va
ŋgɔ eye Wòaxɔ Agbalẽ sia. Amekae dze be wòawɔe?”
158 Eye Yohanes gblɔ be:

Womekpɔ amea ɖeke le dziƒo si dze o; womekpɔ amea ɖeke
le anyigba dzi si dze o; womekpɔ amea ɖeke le anyigba te,
si nɔ agbe kpɔ heku la be edze o. Womekpɔ amea ɖeke be
edze o.

159 Mawudɔla ƒe yɔyɔ la nye yɔyɔ wɔwɔ na Xɔla Ƒometɔ la be wòado.
Mawu gblɔ be, “Se aɖe le asinye; Xɔla Ƒometɔ ate ŋu—ate ŋu anye
teƒenɔnu. Afika Xɔla Ƒometɔ ma le? Amekae ate ŋu Axɔe?”
160 Eye tso Adam dzi, keke to apostolowo katã, kple nyagblɔɖilawo
katã, kple nu bubu ɖesiaɖe dzi la, ke womekpɔ amea ɖeke o. Azɔ,
ekae kuɖe ema ŋu? “Amea ɖeke le Dziƒo, ɖeke le anyigba dzi, ɖeke
si nɔ agbe kpɔ o.” Eliya nɔ tsitre ɖe afima. Mose nɔ tsitre ɖe afima.
Apostolowo katã nɔ tsitre ɖe afima, alo—alo amesiwo katã ku la;
ame kɔkɔewo katã, Hiob, nunyalawo. Ame ɖesiaɖe nɔ tsitre ɖe afima,
ke amea ɖeke medze akpɔ Agbalẽ la gɔ̃ hã, ʋuu ayi Exɔ ge aʋu
Nutrenuawo o.
161 Azɔ afika papa kple amesiawo katã siwo va la le? Afika miaƒe
bishɔf la le? Afikae míaƒe dzedze la le? Míenye naneke o. Esɔ gbe.
162 Ebia be Xɔla Ƒometɔ la neɖe zɔ va ŋgɔ, ne Ate ŋui. Gake Yohanes
gblɔ be, “Amea ɖeke medze o.”

163 Menye ɖe amesiwo dze la menɔ afima, azɔ, sigbe Mawudɔla aɖe;
sigbe, le kpɔɖeŋu me, míagblɔ be, Gabriel, alo Mixael ene o. Gake,
miɖo ŋku dzi, ele be wòanye Ƒometɔ aɖe. Miɖo ŋku dzi, Yohanes gblɔ
le afisia be, “Eye a-m-e aɖeke,” menye Mawudɔla o, menye Serafi o.
Womewɔ nuvɔ̃ o, gake Wole hatsotso bubu me. Womege kpɔ o.
164 Gake ele be esia nanye Xɔla Ƒometɔ. “Amea ɖeke o,” elabena
wo dometɔa ɖeke mekpɔ xɔxɔ o. “Amea ɖeke medze be Wòakpɔe o.”
Oo, gbeɖe! Míatɔwo, míatɔwo! Eyata, ehiã amegbetɔ Ƒometɔ. Eye
ebiae, gake Mekpɔe, le afiaɖeke o. Amea ɖeke meli o. Bishɔf aɖeke
o, arkbishɔf aɖeke o, fada aɖeke o, tatɔɖoɖo aɖeke o, naneke gɔ̃ hã…
naneke gɔ̃ hã meli si si kɔkɔnyenye li fũ be wòakpɔ Agbalẽ la me o.
Whew! Míatɔwo, míatɔwo! Ema sesẽ ŋutɔ, gake nenema Biblia gblɔ.
Ɖeko mele asi tɔm nusi Yohanes gblɔ.

Biblia gblɔ be Yohanes “fa avi.”
165 Menye abe alesi amea ɖewo fiae ene o. Menɔ to ɖom amea ɖe
wònɔ esia fiam ɣeaɖeɣi, ebe, “Yohanes fa avi elabena ekpɔ eɖokui
be yemedze o.” Oo! Ame ɖesiaɖe si le Gbɔgbɔ Kɔkɔe te la anya nu
tovo na ema, mikpɔea; si le Mawu ƒe gbɔgbɔɖameme te la, anya nusi
to vovo na ema.
166 Gake, Yohanes “fa avi.” Mesusu be nusita wòfa avi la enye si.
Elabena, ne amea ɖeke medze o eye mate ŋu aʋu Xɔxɔkpɔkpɔ ƒe
Agbalẽ sia o la, nuwɔwɔ blibo la bu.
167 Agbalẽ lae nye si, asinyigbalẽ la enye si, eye Woatsɔe ana Xɔla
Ƒometɔ si dzenawo ate ŋu anɔ esi la. Emae nye Mawu Ŋutɔ ƒe se,
eye Mate ŋu agble kɔ ɖo na Eƒe se o, mate ŋu gbã Eƒe se la o, boŋ.
Mikpɔea? Mawu bia Xɔla Ƒometɔ Amesi dze, Amesi ŋu ŋutete le be
wòawɔe, Amesi si nu le be wòawɔe.
168 Eye Mawudɔla la gblɔ be, “Azɔ mina Xɔla Ƒometɔ ma nado va.”
169 Eye Yohanes tsa ŋku. Eye wòkpɔ anyigba blibo la katã dzi. Ekpɔ
anyigba te. Ke amea ɖeke meli o. Le afimaa, nuwɔwɔ la kple nusianu
bu. Eme kɔ ƒã be, Yohanes fa avi. Nusianu bu.
170 Eƒe avifafa medidi de minuti ɖeka, hã o. Tete amegã xoxoawo
dometɔ ɖeka tsi tre ɖe afima, gblɔ be, “Mègafa avi o, Yohanes.” Oo,
míatɔwo! Eƒe avifafa medidi fũ o negbe minuti ɖeka ko.
171 Yohanes bu tame, “Oo, míatɔwo, afika Amea le? Nyagblɔɖilawo
tsi tre ɖe afima; wodzi woawo hã abe alesi wodzim ene. Nunyalawo
le tsitre ɖe afima. Tsi tre ɖe afima…Oo, ɖe amea ɖeke mele afisia
oa?”
172 “Medi Amea ɖe si ate ŋu awɔe. Medi Amea ɖe si ate ŋu axɔ ƒle.”

173 Ke womekpɔe o, ale Yohanes wó avi doo. Oo, nusianu bu; eye
wòfa avi vevie. Eye wò—wòle blanui, elabena nusianu, nuwɔwɔ blibo
la, nusianu bu, ne womete ŋu kpɔ amea ɖeke o. Ŋutikɔkɔe na Mawu!
Ne womate ŋu akpɔ amea ɖe si ate ŋu awɔ ɖe biabia mawo dzi o la,
afima…amegbetɔ ɖesiaɖe, kple xexe bliboa kple nuwɔwɔ la, siaa bu.
Oo, nusianu ge. Xɔ—xɔ—xɔxɔkpɔkpɔ ƒe dzenawo, Agbe Mavɔ ƒe—
ƒe dzenawo, Kekeli la, dzena siawo katã bu, eye amea ɖeke meli si
ate ŋu axe fea o. Eye Yohanes de asi avi fafa me, elabena amea ɖeke
medze o, eye amea ɖeke mate ŋu akpɔ Agbalẽ la gɔ̃ hã o. Oo, ehiã
amegbetɔ. Yohanes fa avi, elabena amea ɖeke mate ŋu awɔe o, eye
nusianu bu.
174 Eye gbea ɖe va tso amegã xoxoawo dometɔ ɖeka gbɔ, si nɔ tsitre
ɖe Nu gbagbe eneawo kple Dziƒoʋakɔ gã ma katã titina, gblɔ bena,
“Mègafa avi o, Yohanes.” Oo, míatɔwo!
175 Mawu ƒe Amenuveve!
176 “Megana wò dzi nagbã o, Yohanes. Mègafa avi o. Elabena Dzata
si tso Yuda ƒe to me la, Ke kple Alɔ si tso Dawid me la, Eɖu dzi.”
177 Aɖu dzi gɔmee nye “ate kame kple, eye nàkpɔ dziɖuɖu.” Oo,
míatɔwo! Le Getsemane bɔ la me, esime Ʋu dza le Eƒe ŋku me la,
Enɔ dzi ɖum. Mikpɔea? Whew! Mikpɔea?
178 “Dzata la, kple Dawid ƒe Ke, ɖu dzi, kpɔ dziɖuɖu.”
179 Abe Yakob, esi wònye ameflula. Eye esi wòdo go Mawudɔla la,
eku ɖe eŋu. Eye Mawudɔla la wɔ sia-sia be yeado le eƒe asi me. Egblɔ
be, “Nye—nyemaɖe asi Wò nàdzo o.” Eku ɖe eŋu vaseɖe esime wòxɔ
nusi dim wòle la. Eye wotrɔ eƒe ŋkɔ, tso ameflula , si gɔme enye
“ameblela.” Zu nuka? Zu “fiavi aɖe kple Mawu,” Israel. Eɖu dzi.
180 Eye Dzata sia si tso Yuda ƒe to me la ɖu dzi. Egblɔ be, “Mègafa
avi o, Yohanes. Elabena Dzata si tso Yuda ƒe to me la, Dawid ƒe Ke
la, ɖu dzi. Eɖu edzi xoxo. Ewɔe vɔ. Ewu nu, Yohanes.” Whew! Oo,
míatɔwo! Ena ɖiklɔtike la gbugbɔa nuvɔ̃ ɖoɖa yi keke amesi ƒe asiwo
ƒo ami la…kple eƒe nunya, si ƒo ɖii, amegbetɔ la. Ɛ.̃
181 Gake esime Yohanes trɔ be yeakpɔe la, ekpɔ Alẽvi. Ale gbegbe
wòto vovo na Dzata! Egblɔ be, “Dzata la ɖu dzi.” Mikpɔea, ake, mate
ŋu azã numa le afima, Mawu ɣlana eɖokui le gblɔenyenye me. Egblɔ
be, “Dzata aɖe le afima.” Eyae nye lãwo ƒe fia. “Dzata la ɖu dzi.” Nu
sesẽ kekeake si li lae nye dzata.
182 Memlɔ Afrika vetsuwo me, he—hese zikɔlegbewo ƒe xɔxlɔ.̃
Kple—kple atiglinyi dzɔtsu, sesẽ la, edo eƒe ɖɔ ɖe yame, “Whee,
whee, whee.” Eye mese lãwɔadawo xlɔ̃ do woƒe ɣli le—le—le
gbedadaƒo, ŋɔd̃zi alé wò. Eye—bɔewo, ʋuu…Eye nye kple Billy Paul
míemlɔ anyi ɖe teƒe suea ɖe si wogba kple atilɔwo. Eye míese, tso

adzɔge ʋĩ, dzata aɖe gbe, eye nusianu le gbeadzi zi ɖoɖoe. Bɔewo gɔ̃
hã dzudzɔ hoowɔwɔ. Fia la ƒo nu. Oo, oo, oo, oo, míatɔwo!
183 Mele egblɔm na mi be, ɣemaɣie kɔmahatsɔŋkɔwo kple ɖikekewo
gea dze anyigba. Nusianu zia ɖoɖoe ne Fia la ƒo nu. Ke Fia la enye
Esi, eyae nye Eƒe Nya la. Oo!
184 Egblɔ be, “Yohanes, megaxa nu o. Mègafa avi o. Mègagbã keŋ o,
Yohanes. Mekplɔ wò va le ŋutega me le afisia; mele nane fiam wò.
Eye menya be ègbã keŋkeŋ, elabena, ènya be, naneke meli akpɔ xɔxɔ
o, nusianu tsrɔ;̃ amea ɖeke meli si te ŋu wɔ ɖe biabia la dzi o. Gake
Dzata si tso Yuda ƒe to me la…”
185 Minyaa, Yuda ƒe…Míefiae, eye ele taflo dzi le afisia, mienyae.
Yuda ƒe to, ƒe dzesi, enye dzata.
186 Miɖo ŋku dzi, dzata, kple—kple nyi, kple…kple bubuawo, ame
ƒe ta, kple bubuawo. Eye Serafi mawo, nɔa ŋudzɔ, le Nya ma ŋu;
esime wo katã, Marko, Mateo, Luka, kple Yohanes, wo katã le tsitre
ƒoxlã Dɔwɔwɔwo ƒe Agbalẽ la.
187 Eye mese amea ɖe gblɔ be, nunɔla gã aɖe, egblɔ be, “Dɔwɔwɔwo
ƒe Agbalẽa nye dɔ si nye agbafɔtiwo ko.”
188 Eyae nye Weinti gbãtɔ si mie tso Hame kɔkɔe la me kpɔ. Uh-
huh! Ɛ,̃ amegã. Eye ne Egamie bubu la, eya hã, anye ema ƒomevi. Ɛ,̃
amegã! Weinti aɖewo li miakpɔ siwo wodo ɖe eme, ke wole dɔŋtiwo
tsem. Ele be wòanye aŋutiwo hafi. Gake…Mikpɔea? Ne Weinti ma—
Weinti ma gamie Eƒe alɔ bubu ake la, Anɔ tututu abe gɔmedzetɔa ene.
189 Eye Mateo, Marko, Luka, kple Yohanes, Nyanyui mawo le tsitre
ɖe afima le Eŋu dzɔm. Ame ƒe nunya; dzata ƒe ŋusẽ; nyitsu ƒe
dɔwɔwɔ; kple lãklẽ ƒe duƒuƒu…alo hɔ,̃ boŋ. Ɛ,̃ Nyanyuiawo tsi tre
ɖe afima! Nuka? Miɖo ŋku edzi esime míekpɔea? [Ƒuƒoƒea gblɔ be,
“Amen.”—Tala.] Ele Hamea ƒe Agbenɔɣi Adreawo me.

Azɔ egblɔ be, “Dzata si tso Yuda ƒe to la me la.”
190 Nukatae wòtso Yuda me? “Oo Yuda, womaɖe atamkayi la ɖa le
ekɔme, le eŋku me o, vaseɖe esime Shiloh nava. Gake Ava to Yuda
dzi.”
191 “Eye Dzata, si nye Yuda ƒe to la ƒe dzesi, ɖu dzi. Ekpɔ dziɖuɖu.”
192 Eye esi wòɖe ŋku be yeakpɔ afisi Dzata ma le la, ekpɔ Alẽvi aɖe.
Ewɔ mo yaa loo, edi be yeakpɔ Dzata eye wòkpɔ Alẽvi. Amegã xoxo
la Yɔe be Dzata. Gake esi Yohanes ɖe ŋku la, ekpɔ Alẽvi, “Alẽvia
ɖe sigbe ɖe Wowui tso xexeame ƒe gɔmeɖoɖoanyi me ene.” Alẽvi si
wowu. Nuka wònye? Nuka Alẽvi ma nye? Eƒo ʋu, xɔ abi. “Alẽvi si
wowu, gake wògale agbe.” Eye Wòƒo ʋu. Oo, míatɔwo!

Aleke miate ŋu akpɔ Ema, nɔviwo, evɔ akpɔtɔ anye nuvɔw̃ɔla?

193 Alẽvi aɖe zɔ va ŋgɔ. Amegã xoxo la gblɔ be, “Dzata aɖe ɖu dzi,
Dzata si tso Yuda ƒe to me.” Eye Yohanes ɖe ŋku be yeakpɔ Dzata la,
eye Alẽvi aɖe va afima, nɔ ƒoƒom tititi, Ʋu le Eŋu, wode abi eŋu. Eɖu
dzi. Miate ŋu agblɔ be Enɔ aʋa me. Wowui, gake Egale agbe ake.
194 Yohanes mede dzesi Alẽvi sia tsã o, minyaa, le afisia. Womeƒo
nu le eŋu kpɔ tsã o. Womegblɔ nyaa ɖeke tso Eŋu o. Yohanes mekpɔ
Esia, le Dziƒowo katã, esime wònɔ nuwo kpɔm o. Gake Yee nye si va
do.
195 Mide dzesi afisi Wòdo tso. Afika Wòtso? Etso Fofo la ƒe Fiazikpui
dzi, afisi Wòbɔbɔ nɔ anyi ɖo tso esime Wowui eye wògafɔ tsi tre
ake la. “Etsi tre hebɔbɔ nɔ Mawu ƒe nuɖusi me, hele agbe tegbee be
wòawɔ nyaxɔɖakɔdɔ.” Amen. Etsi tre le afima, egbe, abe Nyaxɔɖakɔla
ene, kple Eya Ŋutɔ ƒe Ʋu, be wòaxɔ nya ɖe akɔ le amewo ƒe
numanyamanya ta. Azɔ, Eyae ɖeka ŋue meku ɖo. Ɖiklɔtike gale eŋu
kokoko, ɖiklɔtike na nuvɔ̃ ƒe keke.
196 Yohanes kpɔ Alẽvi ma, eye Alẽvi la le abe ɖe Wowui ene. Eye
emegbe ede dzesi be wode abi Eŋu, eye woŋɔe, hegbãe gudugudu,
eye wòle ʋu dzam. Alẽvi si ƒoʋu, eyae xɔ ɖe mía teƒe. Ɖe mewɔ saga
oa, be Alẽvi gblɔe aɖe naxɔ mía teƒe oa? Eye wòkpɔ Alẽvi la. Ezɔ va.
197 Yohanes Mekpɔe o, elabena Enɔ Mavɔmavɔwo me ɖaa ʋĩi, gɔ̃ hã
esi wònɔ nya xɔm ɖe akɔ; hele fiafiam be nenem mesiwo va Mawu
gbɔ, le nyitsuwo, kple gbɔt̃suwo ƒe vɔsa-ʋu la te, si nye nuteƒenɔnɔ
ƒe vɔsa aɖe la, Eya hã…Elabena, amesiwo xɔ edzi se tsã la, fia asi
Eyama ɖoɖa. Ke womekɔ Ʋu la ɖi haɖe o, eyata Ele afima be yeaɖe
wo nu. Ele afima be yeaɖe nye kpli wò nu.
198 Eye, Oo Mawu, mekpɔ mɔ be Ele afima fiẽ sia. Na nuvɔw̃ɔla
ɖesiaɖe la, wowu Alẽvi la. Aleke Yehowa ate ŋu akpɔ nane negbe
Alẽvi si ƒoʋu le tsitre ɖe afima!
199 Eye Alẽvi la zɔ va le ŋutega la me azɔ, abe alesi Wowui ene. Mide
dzesii, etso Fofo la ƒe Fiazikpui dzi va. Oo, mibu eŋu! Eyama, afika
Wòtso va, le ŋutega sia me? Eva tso Ŋutikɔkɔe me, afisi Wòbɔbɔ nɔ
anyi ɖo le Mawu ƒe nuɖusi me. Ezɔ va, Yohanes gbɔ, tso Ŋutikɔkɔe
me.
200 Oo, ɖe manye nu dzeani ŋutɔ ne míaƒe nuvɔs̃usuwo, fiẽ sia, míate
ŋu ada wò ɖe aga ɣeyiɣi didia ɖe be míaxɔ Eyama, eye Wòado va tso
Ŋutikɔkɔe me, zã sia me, be wòaɖe Eɖokui afia mia dometɔ ɖesiaɖe
oa!
201 Alẽvi la zɔ tso Ŋutikɔkɔe me gbɔna, be yeawɔ nyaxɔɖakɔwo, esɔ
gbe, be yeabia Yeƒe xɔxɔkpɔkpɔ ƒe dzenawo! Miɖo ŋku dzi, Enɔ Eƒe
nyaxɔɖakɔdɔ la me le megbe afii. Gake, miɖo ŋku dzi be, Nutrenu

siawo le gbesɔsɔ na ʋuʋu, eye Alẽvi la do va tso Mawu ƒe kɔkɔeƒe la,
hezɔ va.
202 Milala vaseɖe esi míaɖo afima, gaƒoƒo ɖeka ma, ne mítsɔ “gaƒoƒo
afã” ma Si zi ɖoɖoe. Kɔkɔeƒe la tu dzudzɔ. Nyaxɔɖakɔ megali o. Vɔsa
la dzo le edzi. Ezu Ʋɔnudɔdrɔ̃ Zikpui. Ʋu megale edzi o, elabena Alẽvi
si ƒo-Ʋu la dzo le edzi. Migalala ɣemaɣi naɖo o. Miɖo ŋkui le Nubabla
Xoxoa mea? Zi alesi ʋu la manɔ amenuveve zikpui la dzi o ko la, enye
ʋɔnudɔdrɔ;̃ gake zi alesi ʋu le afima la, nublanuikpɔkpɔ li. Gake ne
Alẽvi la tso dzo la, eyae wɔe nenema!
203 Nuka Wònye? Enye Nyaxɔɖakɔla. Menye ame bubua ɖeke o!
Migblɔe nam afisi Maria ate ŋu xɔ nyawo ɖe akɔ le azɔ. Nuka Maria
ate ŋu ana? Nuka Francis Kɔkɔe, Assisi Kɔkɔe, alo ɖesiaɖe, kple
Cecilia Kɔkɔe, boŋ, alo amegbetɔ bubu ɖesiaɖe ate ŋu ana? Yohanes
mekpɔ be ame kɔkɔe akpe ɖeka do go tso avuléle la me o. “Ekpɔ
Alẽvi aɖe, Alẽvia ɖe si wowu, wòƒo ʋu.” Nyemetsɔ le eme na ame
kɔkɔe neni sie wowu o; wo katã wodze ku, wo dometɔ ɖesiaɖe. Abe
alesi adzodala la gblɔ le atitsoga ŋu ene be, “Míawo míewɔ nuvɔ,̃ eye
míedze na esia. Gake Ame sia mewɔ naneke o.” Eya ɖekae nye Amesi
dze.
204 Afisiae Wòva, tso nyaxɔɖakɔ ƒe tome. Nukae wɔ ge Wògbɔna azɔ?
Milé ŋku ɖe Eŋu! Oo, oo, oo, míatɔwo!
205 Yohanes nɔ avi fam. Afika nua katã—katã le? Nukae le dzɔdzɔ
ge?
206 Egblɔ be, “Mègafa avi o, Yohanes,” nenema amegã xoxo la gblɔ.
“Dzata lae si gbɔna. Eyae nye Amesi ɖu dzi.” Esi wòɖe ŋku la, kpɔ
ɖa, Alẽvi aɖee kem, ƒoʋu, si wowu la.
207 Nusianu si wowu la ƒoa ʋu. Minyae, wowui. Wotso kɔ nɛ vooyaa,
alo nane. Ʋu la gbablii.
208 Alẽvia ɖee si va, si wowu. Eye Wòzɔ va, oo, míatɔwo, (nuka?) be
wòabia Eƒe xɔxɔkpɔkpɔ ƒe dzenawo. Amen. Oo! Oo! Me…Ðe mewɔ
na mi sigbe miayi ɖe dzogoe aɖe me, aɖanɔ anyi afa avi vie oa? Alẽvi
aɖee nye esi gbɔna, si gaƒo ʋu kokoko. Yohanes…Naneke menɔ afima
o; bubumewo katã tsi tre ɖe afima, gake wo dometɔa ɖeke mete ŋu
wɔe o. Ale, Alẽvi lae nye si va, azɔ. Eƒe nyaxɔɖakɔ ŋkekewo nu va yi,
avuléle ŋkekewo.
209 Ɣemaɣie Mawudɔla sia anɔ tsitre ɖe afima. Milala vaseɖe esime
míage ɖe Nutrenuawo me. “Eye ɣeyiɣi maganɔ anyi o.” Esɔ gbe. Ema
si nye “gaƒoƒo afã ƒe ɖoɖoezizi.” Milé ŋku ɖe nusi dzɔ le gaƒoƒo afã ƒe
ɖoɖoezizi ma me ŋu, le Nutrenu Adrelia ma ƒe game, Kwasiɖagbe si
gbɔna zãme, ne Aƒetɔ lɔ̃ la.

210 Eva do be (nuka?) be wòaxɔ Eƒe dzenawo azɔ. Oo, míatɔwo! Ezɔ
va be wòaxɔ Eƒe dzenawo! Azɔ, Ewɔ Ƒometɔ ƒe dɔ. Eɖi va, zu Ame,
heku. Ewɔ Ƒometɔ ƒe xɔxɔkpɔkpɔdɔ la, gake mewɔ dutoƒobiabia na
Eƒe dzena la haɖe o. Azɔ Eva kpea dzi be yeabia Yeƒe dzenawo, (milé
ŋku ɖe nusi le eme vam la ŋu) oo, míatɔwo, esiwo ta wowui ɖo,
elabena esi wòzu ame ƒe Ƒometɔ, be wòaku ɖe eteƒe, axɔe ƒle la ta.
Gake, amegã xoxo la tɔ dzɔ esi wògblɔ be Enye “Dzata,” mikpɔea.
Amegã xoxo la Yɔe, egblɔ be, “Dzata.” Elabena, Enye Alẽvi tsã,
Nyaxɔɖakɔla, Alẽvi si ƒoʋu, gake fifia la Egbɔna abe Dzata ene. Eƒe
nyaxɔɖakɔ ŋkekewo wu nu.
211 “Amesi le ɖinu wɔm la nenɔ ɖinuwɔwɔ dzi. Amesi le dzɔdzɔe la
nenɔ dzɔdzɔe ɖaa. Amesi le kɔkɔe la nenɔ kɔkɔe ɖaa.” Wodo ʋɔ ɖe
nua nu. Oo, nɔviŋutsu! Ekema ɖe nuka? Ekema ɖe nuka?
212 Ke, miɖo ŋku dzi, eva le hamea ƒe agbenɔɣi adrelia me, esime
woaɖe Mawu ƒe nyaɣaɣlawo ɖe go. Azɔ milé ŋku ɖe eŋu nyuie. Esia
nye nane si wòle be miaxɔ. Azɔ, Ewɔ Eƒe avuléle dɔ la, hele nya
xɔm ɖe akɔ na xɔsetɔ. Ƒe akpe eve sɔŋ va yi Enɔ afima, nye Alẽvi.
Azɔ Edo tso Mavɔmavɔ me, be wòaxɔ Agbalẽ si dzi asinyi le la, eye
wòaʋu Nutrenuawo, eye wòaɖe nyaɣaɣlawo afia. Ɣekaɣie ma? Le
nuwuwuɣi.
213 Mise egɔmea? [Ƒuƒoƒea gblɔ be, “Amen.”—Tala.] Esɔ gbe, ekema
míayi edzi.
214 Azɔ, aʋu Nutrenuawo eye wòaɖe nyaɣaɣlawo katã ɖe go na wo,
na mawudɔla adrelia, amesi ƒe Gbedeasi wòle be wòaɖe Mawu ƒe
nyaɣaɣlawo katã ɖe go. Mawu ƒe nyaɣaɣlawo le Nutrenu Adre siawo
me. Mikpɔea? Numae Wògblɔ le afisia. Nyaɣaɣlawo katã le Nutrenu
Adre siawo me.
215 Eye Alẽvi la do va azɔ, tso eƒe Avuléla nyenye le Mawu kple
amegbetɔ dome la me. Ezu Dzata. Eye esi Wòtrɔ zu Dzata la, Exɔ
Agbalẽ la. Emae nye Eƒe dzenawo. Mawu Lée ɖe asi, nyaɣaɣla la,
gake azɔ Alẽvi la va.
216 Amea ɖeke mate ŋu axɔ Agbalẽ la o. Ekpɔtɔ le Mawu ƒe asiwo me.
Papa aɖeke o, nunɔla, nuka ke wòate ŋu anye, womate ŋu (gbeɖe)
axɔ Agbalẽ la o. Womeɖe Nutrenu Adreawo fia o. Mikpɔea?
217 Gake esime, Avuléla, esi Eƒe dɔ wu nu abe Nyaxɔɖakɔla ene la,
Edo go va. Eye Yohanes…Amegã xoxo la gblɔ be, “Enye Dzata.” Eye
Ezɔ va. Milé ŋku ɖe Eŋu. Oo, míatɔwo! Mikpɔea? Eva be yeaxɔ Agbalẽ
la, azɔ milé ŋku ɖe eŋu, be yeaɖe Mawu ƒe nyaɣaɣlawo ɖe go, esiwo
ŋu ame bubuwo susu nu kpɔ le, le kɔmahatsɔŋkɔ ƒe agbenɔɣi siawo
katã me.

218 Mikpɔea, ekema, mawudɔla adrelia. Ne Agbalẽ sia, nyaɣaɣlawo,
nye Mawu ƒe Nya la, ele be mawudɔla adrelia nanye nyagblɔɖila, be
Mawu ƒe Nya nava nɛ. Nunɔla aɖeke, papa aɖeke, alo nu bubua ɖeke,
mate ŋu axɔe o; Nya la mevaa na nenem mewo o. Mawu ƒe Nya vaa na
nyagblɔɖila ɖeɖeko, ɣesiaɣi. Maleaxi 4 do esia ŋugbe. Eye ne eva la,
atsɔ Mawu ƒe nyaɣaɣlawo, afisi hame la atsaka le keŋ le kɔmatsɔŋkɔ
siawo katã me la, “Eye wòatrɔ viwo ƒe Xɔse ɖo ɖe fofowo gbɔ.” Eye
emegbe xexeame ƒe ʋɔnudɔdrɔ̃ ava kpoyii, eye woafiã anyigba la. Eye
emegbe amedzɔdzɔewo azɔ amevɔɖ̃iwo ƒe dzowɔ dzi, le Milenium
me.
219 Miese egɔmea azɔa? [Ƒuƒoƒea gblɔ be, “Amen.”—Tala.] Esɔ gbe.
220 Ame bubuwo susui kpɔ, le kɔmahatsɔŋkɔ ƒe agbenɔɣi me.
Gake, mikpɔea, ele be wòanye ame sia, si nye mawudɔla adrelia
le…Nyaɖeɖefia 10:1-4 enye…Dɔla adrelia la Mawu ƒe nyaɣaɣla
siwo wònae la le esi, eye ewu nyaɣaɣla siwo katã wogblẽ ɖi, le
kɔmahatsɔŋkɔ ƒe agbenɔɣiwo me la nu.
221 Azɔ miate ŋu akpɔ nusita nyemetsɔ nya ɖe nɔvinye siwo le
kɔmahatsɔŋkɔwo me ŋu o. Kɔmahatsɔŋkɔ ƒe nuɖoanyi lae! Wome,
mehĩa na wo be woadze agbagba be woanya Esia o, elabena womate
ŋu Aɖee fia o. Ema sɔ ɖe Nya la nu. Wosusu nu kpɔ le Eŋu, eye woxɔe
se be Ele afima, eye to xɔse me wozɔ kple Esia, gake azɔ edze ƒã be
woɖo kpe Edzi. Amen. Oo, míatɔwo, Ŋɔŋlɔ kae—kae nye si!
222 Azɔ milé ŋku ɖe eŋu. Ekema Eyamae, Alẽvi la, si xɔ Eƒe Fianyenye
tsitrenɔƒe la, esime Eƒe amekɔkɔewo va be woaɖɔ fiakuku Nɛ, “Aƒetɔ
dzi aƒetɔ, kple fiawo dzi Fia.” Mikpɔea?
223 Mikpɔea, “Ɣeyiɣi la wu nu.” Nyaɖeɖefia 10:6, “Ɣeyiɣi megali o.”
224 Mide dzesii, “dzo adree” le Alẽvi sia si. Ɖe miede dzesiea? “Esi
dzo adre li na la.” Fifia ko míeto ema me. Dzowo gɔme enye “ŋusẽ,”
na lã la. Eye, mide dzesii, Menye lã wònye o, elabena Exɔ Agbalẽ la le
Amesi bɔbɔ nɔ Fiazikpui dzi la ƒe nuɖusi me. Mikpɔea? Mide dzesii.
Oo, míatɔwo!
225 Mexɔ se be meŋlɔe ɖe afiaɖe; oo, be wòaʋu Nutrenuawo, eye
wòatu agbalẽ la, asinyigbalẽ la, kple—kple Gbedeasi la na mawudɔla
mlɔetɔ la. Eye Exɔ Eƒe Fianyenye tsitrenɔƒe. Ematae Wòdo va ɖo azɔ.

Azɔ milé ŋku ɖe eŋu, esi Wòdo va, “Dzo adreawo.”
226 Azɔ, esi wòkpɔ Alẽvi sia, esi Yohanes le Ekpɔm, E—Edze abe ɖe
wowu Eyama ene, eƒoʋu. Eye Etso Mavɔmavɔ me va, eye Edzudzɔ
mèganye Avuléla azɔ o.
227 Ekema mido gbe ɖa na Maria geɖe alesinu miedi! “Amea ɖeke o
le Dziƒo, kple anyigba dzi, alo amea ɖeke, nugbagbe aɖeke mele afi

bubua ɖeke, si ate ŋu axɔe o.” Yohanes fa avi gɔ̃ hã ɖe eta. Oo, xɔñye
Katolikotɔ, màte ŋu akpɔe oa? Mègado gbe ɖa na amekukua ɖe o.
228 Alẽvi lae nye Avuléla ɖeka. Mikpɔea? Eyae nye Amesi zɔ va. Ke
nuka Wòwɔ azɔ? Enɔ afisia nɔ nya xɔm ɖe akɔ, vaseɖe esime Eƒe Ʋu
la lé avu na amesiame. Eye Alẽvi la, azɔ, nya nusi woŋlɔ ɖe Agbalẽa
me. Eyata, Enya tso xexeame ƒe gɔmeɖoanyi me be woƒe ŋkɔwo le
Afima, eyata Etsi tre ɖe afisia eye wò-…eye—eye, gake, ewɔ Avuléla
ƒe dɔ alea vaseɖe…avuléledɔ la, vaseɖe esi amesiame si woŋlɔ ɖe
Agbalẽa me nakpɔ ɖeɖe, eye ewu nu. Ke azɔ Edo go. Mikpɔea? Ewɔ
Eƒe Ƒometɔnyenyedɔ. Enye ye katã…Minya nusi Ƒometɔ ƒe dɔ nyea?
Aɖi ɖase le amegã xoxoawo ŋku me. Miɖo ŋku esi Boaz ɖe eƒe afɔkpa,
kple bubuawoa? Ewɔ esiawo katã azɔ.
229 Azɔ Egbɔna be wòaxɔ Eƒe Ŋugbetɔ la. Amen. Egbɔna azɔ abe
Fia ene. Ele mɔ kpɔm na Eƒe Fianyɔnu la. Amen. Amen. Le Agbalẽ
sia me la, nyaɣaɣla katã si kuɖe Eŋu la li, woŋlɔe ɖe ŋu, Nutrenu
Adreawo. Oo, nɔviŋutsu! Nutrenu Adreawo, helalam kpɔ Eyama be
wòava. Mide dzesii.
230 Mina míatsɔ sɔlidonu siawo. Enyo, eƒo ga asieke tututu. Egasusɔ
gaƒoƒo etɔ̃ teti na mí, be míadzo. Míexɔ…mina ko be…Satana
medzudzɔ gbɔgblɔ nam be ɖeɖi te amesiawo ŋu o, ale mesusui be
ɖeɖi te wo ŋu. Gake mina—mina míatsɔ esia, alekekee hã.
231 “Dzo adreawo” enye hame adreawo, mikpɔea, hamea ƒe agbenɔɣi
adreawo, elabena emae nye Alẽvi la ƒe takpɔkpɔ. Nusi Wòtsɔ kpɔ Eƒe
dzenawo ta, le anyigba dzi, Amehatsotsoa ɖe si Mawu dɔ lae le eta
kpɔm; mikpɔea, dzo si Alẽvi la to.
232 “Ŋku adreawo” nye gbedeasitsɔla adreawo na hamea ƒe agbenɔɣi
adreawo. “Ŋku adreawo,” nukpɔla adreawo.
233 Ɖe miedi be miaŋlɔ Ŋɔŋlɔ aɖewo daɖia? Mina míake afima.
Nuka gblɔm miele, ɣeyiɣi gale mia si sɔgbɔa? [Ƒuƒoƒea gblɔ be,
“Amen.”—Tala.] Esɔ gbe. Mina míayi Zaxarya me, Zaxarya ƒe—ƒe
Agbalẽ me, vie ko, eye mía—míaxlẽ ɖe sinu le esia ŋu.
234 Nye—nyemedi be malé mi ɖi fũ ɖe nusiawo dzi o. Eye—
eye me…Gake, hã, nyemedi be miadae ƒu o. Nukae gale vevie
wu esia? Ɛ̃ ɖe. Nukae gawu…[Nɔviŋutsua ɖe gblɔ be, “Nɔviŋutsu
Branham?”—Tala.] Nuka? [“Dzidze mele ema ŋu o.”] Naneke mele
vevie na ame wu Agbe Mavɔ o. Eye ele na mí—ele na mí be míatsɔ
esia azɔ, eye—eye míaka ɖe dzi be míese eme. Esɔ gbe. Esɔ gbe,
amegã.
235 Ke azɔ míedi be míaxlẽ Zaxarya ta 3 lia. Mesusu be ele teƒe, azɔ,
Zaxarya 3. Ɖeko míele sɔlidonu siawo tsɔ ge le afisia, ne meŋlɔ nye
Ŋɔŋlɔawo daɖi la. Ɣli sɔŋ ko dom menɔ le teƒea katã, ɣetrɔ sia, esi

meke ɖe esia ŋu. Eye ɖeko nye—nyemenya ne meŋlɔe nyuie, alo o.
Mekpɔ mɔ be mewɔe. Zaxarya 3, mina míakpɔ ne enye…Meŋlɔ 89 ɖe
afisia, gake ele be wòanye 8 yi 9. Esɔ gbe. Esɔ gbe. Menya be mate
ŋu anye 89 o. Zaxarya 3:8 kple 9.

O nunɔlagã Yosua, wò, kple xɔw̃o siwo bɔbɔ nɔ ŋgɔwò la
misee: elabena ŋutsu siwo nye kpɔdzidze la wonye: elabena,
kpɔ ɖa, mele nana ge nye dɔla ZEMAX nava (Kristo).
Elabena woafɔ ŋku adre ɖe kpe si matsɔ ɖo Yosua ŋku me

la dzi; ŋku adre ɖe (kpe) ɖeka dzi: (ŋku adre), kpɔ ɖa, maŋlɔ
nu ɖe edzi, YEHOWA Zeboat ye gblɔe, …Maɖe anyigba sia ƒe
vodada ɖa le ŋkeke ɖeka dzi.

236 Azɔ mina míake Zaxarya 4:10, 4:10. Miɖo to.
…amekae ado vlo gɔmedzedze nyaŋui (Mawu le

gblɔenyenye me, mikpɔea)? eye…woakpɔ tsumikpe si le
Zerubbabel si, kple dzidzɔ wo…ame adre siawo; esiawo nye
Yehowa ƒe ŋku, siwo le tsatsam le anyigba blibo la dzi.

237 “Ŋku adreawo.” Ŋkuwo gɔme enye “nukpɔkpɔ.” Nukpɔkpɔ gɔme
enye “nyagblɔɖilawo, nukpɔlawo.” Dzo adre li na Alẽvi sia, eye ŋku
ɖeka le dzo ɖesiaɖe dzi, “ŋku adre.” Nuka wònye? Kristo kple Eƒe
Ŋugbetɔ la; hamea ƒe agbenɔɣi adreawo. Nyagblɔɖila adre do go
tso afima, nukpɔla adre, ŋkuwo. Eyata, ele be ame mamlɛtɔ nanye
nukpɔla. Esɔ gbe.
238 Mide dzesii, Menye lã wònye o. “Exɔ Agbalẽ la le Amesi bɔbɔ
nɔ Fiazikpui dzi la ƒe nuɖusi me.” Amekae Wònye? Ŋu—Ŋutɔ, Ŋutɔ
gbãtɔ la, amesi lé Xɔxɔkpɔkpɔ ƒe Agbalẽ ɖe Eƒe nuɖusi me. Eye
Mawudɔla aɖeke, Mawudɔla Nyenye aɖeke o, nu bubua ɖeke, mate
ŋu axɔ teƒe la o. “Eye Alẽvi sia si ƒoʋu la do go hexɔ Agbalẽ la le Eƒe
asi me.” Whew! Nuka wònye? Nɔviŋutsu, esia nye nu dzeani kekeake
si le Ŋɔŋlɔa me. Dɔwɔwɔ aɖe si Mawudɔla aɖeke, naneke, mate ŋu
awɔ o. “Eye Alẽvi la va he Xɔe le Amesi bɔbɔ nɔ Fiazikpui dzi la ƒe
nuɖusi me.”
239 Nuka wònye? Azɔ Enye Alẽvi la tɔ. Amen. Mawu ƒe sewo bia esia.
Eyae nye Amesi lé Esia ɖe asi me. Mawu ƒe se bia Xɔla Ƒometɔ aɖe.
Eye Alẽvi la zɔ va, Helée ɖe asi, “Nyee nye woƒe Ƒometɔ. Nyee nye
woƒe Xɔla. Azɔ me…mewɔ nyaxɔɖakɔ na wo, ke azɔ meva be mabia
woƒe dzena na wo.” Amen. Ame Ɖeka koe li. “Meva be mabia woƒe
dzena na wo. Le ema me, dzena le wo si na nusianu si bu le gege me,
eye Mexe fe la.”
240 Oo, nɔviŋutsu! Whew! Ɖe esia mena èkpɔ ɖokuiwò subɔlae le
eme oa? “Menye to dɔ nyui siwo míewɔ la me o, ke boŋ to Eƒe
nublanuikpɔkpɔ me.”

241 Oo, milala minuti ɖeka! Eye amegã xoxo mawo kple nu bubu
ɖesiaɖe de asi fiakukuwo ɖeɖe daɖi, eye bubumewo de asi ta dede
gu me, mikpɔea.

Amea ɖeke o, amea ɖeke mate ŋu awɔe o.
242 Eye Wòzɔ tẽ yi Mawu ƒe nuɖusi me, hexɔ Agbalẽ la le Eƒe asi me,
eye wòbia Eƒe dzenawo. “Meku ɖe wo ta. Menye woƒe Xɔla Ƒometɔ.
Menye. Menye Avuléla la. Mekɔ nye Ʋu ɖi. Metrɔ zu Ame. Eye mewɔ
esia be magakplɔ Hame ma gbɔe ake, Esi mekpɔ doŋgɔ na xexeame
ƒe gɔmeɖoanyi. Meɖo Esia ɖe tame. Meɖe Esia gblɔ, Ele afima nɔ ge.
Eye ŋutete mele amea ɖeke ŋu be wòaxɔ Esia o, gake meɖi va hewɔe,
Nye ŋutɔ. Menye woƒe Ƒometɔ. Mezu ƒometɔ.” Eye Wòxɔ Agbalẽ la.
Amen!
243 Oo, Amekae le lalam le Afima fiẽ sia? Amekae nye Ame ma,
hame, si le lalam le Afima? Nu bubu kae ate ŋu anɔ te kpɔ mi le
Afima? Xɔla Ƒometɔ ma! Oo, míatɔwo! Nyameʋuʋu, alo wɔna dzeani
kekeake kae nye si!
244 Azɔ, xɔxɔkpɔkpɔ ƒe asinyigbalẽ la le esi. Elé Esia ɖe Eƒe asi me.
Avuléledɔ la wu nu azɔ. Elé Esia ɖe Eƒe asi me. Miɖo ŋku dzi, Enɔ
Mawu ƒe asi me, ɣeyiɣi la katã, gake azɔ Ele Alẽvi la ƒe asi me. Azɔ
milé ŋku ɖe eŋu. Asinyigbalẽ na xɔxɔkpɔkpɔ, na nuwo katã, le Eƒe
asi me. Eye Eva be yeagbugbɔ abiae Axɔe, hã, na ameƒomea. Menye
abiae Axɔe na Mawudɔlawo o. Abiae Axɔ na amegbetɔ, amesi wotsɔe
na, be wòawɔ wo Mawu viŋutsuwo kple vinyɔnuwo ake; atrɔ kplɔ
wo va Eden bɔ me, nu ɖesiaɖe si wobu la; nuwɔwɔ blibo la, atiwo, lã
ƒe agbe, nu bubu ɖesiaɖe. Oo, míatɔwo!
245 Ɖe ema mewɔ mi nyuie oa? Whew! Mebu be ɖeɖi te ŋunye, gake
mete ŋunye fifia o. Mikpɔea? Ɣeaɖewoɣi, mesusuna be me—mele
tsitsim akpa na gbeƒãɖeɖe, eye meva kena ɖe nane ŋu nenema, ke
mebuna be megazu sɔhɛ ake. Ɛ.̃ Uh-huh. Hum! Awɔ nane na wò.
Mikpɔea?
246 Elabena menya esia, bena Amea ɖe le Afima le lalayem. Amea
ɖe li si xe fe si nyemate ŋu axe o. Ele teƒe. Exee ɖe nunye, Charlie.
Exee ɖe nuwò. Exee ɖe ameƒomea katã nu. Ke azɔ Edo go be yeabia
yeƒe xɔxɔkpɔkpɔ ƒe dzenawo. Abiae na ameka? Menye na Eɖokui o;
na míawo. Ezu mía dometɔ ɖeka. Enye míaƒe ƒometɔ. Oo, míatɔwo!
Enye Nɔvinyeŋutsu. Enye nye Ɖela. Enye nye Mawu. Enye nye Xɔla
Ƒometɔ. Enye ye katã. Elabena nuka menye Eya manɔmee, alo nuka
mate ŋu anye Eya manɔmee? Eyata, mikpɔea, Enye nye Nusianu. Ke
Ele tsitre ɖe Afima abe míaƒe ƒometɔ ene. Ke azɔ Exɔ nya ɖe akɔ na
mí, keke va ɖo ɣeyiɣi sia me. Eye azɔ Edo hexɔ Xɔxɔkpɔkpɔ ƒe Agbalẽ
la, be wòabia Eƒe dzenawo, kuɖe nusi Wòwɔ na mí la ŋu.

247 Woku. Yesu gblɔ be, “Amesi xɔ Dzinye se la, ne eku hã, anɔ agbe.
Amesiame si le agbe eye wòle Dzinye xɔm le sesem la maku akpɔ o.
Amesi ɖu Nye ŋutilã eye wòno Nye Ʋu la Agbe mavɔ le esi, eye mafɔe
ɖe tsitre le ŋkeke mamlea dzi.”
248 Eɖadɔ, alɔ̃ le ŋudzɔɣi gbãtɔ, evelia, etɔl̃ia, enelia, atɔl̃ia, adẽlia,
alo adrelia me, afisiafi si wòdɔ alɔ̃ le o. Nukae adzɔ? Mawu ƒe kpẽ aɖi.
Kpẽ mamlɛtɔ ma aɖi, le ɣeyiɣi ma ke si dɔla mamlɛtɔ le eƒe Gbedeasi
la tsɔm na eye woʋu Nutrenu mamlɛtɔ la. Woaku kpẽ mlamlɛtɔ ma,
eye Xɔla la ado va be wòaxɔ nunɔamesi siwo Wòxɔ ƒle la, Eƒe Hame,
si wotsɔ Ʋu klɔ eŋu la.
249 Azɔ, oo, nuwɔwɔ blibo la le Eƒe asi me azɔ, si dzi wotre
xɔxɔkpɔkpɔ ƒe ɖoɖo blibo la ɖo kple amlima Nutrenu adreawo, le
Agbalẽ sia si Wòxɔ la me. Azɔ milé ŋku ɖe eŋu. “Eye Eya ɖeka koe
ate ŋu Aɖee fia amesi Wòlɔ̃ la.” Ele Eƒe asi me, mikpɔea. Azɔ, Edo
ŋugbe be anye ɣemaɣi mee, azɔ, elabena wotre Enu kple Nutrenu
Adreawo si nye nyaɣaɣla, Xɔxɔkpɔkpɔ ƒe Agbalẽ la. Azɔ milé ŋku ɖe
eŋu. Abe fifia…
250 Xɔñyewo, megblɔ na mi be, maɖe asi le mia ŋu le ga enyi kple
afã me, gake meɖe asi axa etɔ̃ alo ene ŋu daɖi, be maɖo esia gbɔ. Ale
medi be…meto ga asieke ŋu xoxo. Ale be miate ŋu atrɔ ava etsɔ.
251 Gake azɔ le Nutrenuwo ƒe Agbalẽ adre ƒoƒu sia me, si nye
xɔxɔkpɔkpɔ, si Alẽvi la xɔ, le Eɖokui me la, eya Ɖeka koe nye Amesi
ate ŋu awɔe. Eye Wòxɔ Esia le Amesi bɔbɔ nɔ Fiazikpui dzi la ƒe
nuɖusi me, azɔ, be wòabia Eƒe xɔxɔdɔ, abia Eƒe dzenawo. Be wòabia,
na nye kpli wò, nusi Wòxɔ mí ƒle na, be, míakpɔ, atrɔ va nusianu si
Adam bu le Eden-bɔ me la gbɔ. Exɔ mí ƒle trɔ va ema gbɔ.
252 Azɔ Alẽvi la, esi Agbalẽ la le Eƒe asi me la, míele klalo be míabia
Eƒe amenuveve kple nublanuikpɔkpɔ ɖe mía dzi, be wòaʋu Nutrenu
Adreawo ƒe Agbalẽ na mí, eye wòana míakpɔ ɣeyiɣi ƒe dometsovɔ
la godo, sẽ ko. Oo, míatɔwo! Mide dzesii esi Wòxɔ Agbalẽa la,
asinyigbalẽ, si nu wotre, (milé ema ɖe miaƒe susu me azɔ), eye wòʋu
nyaɣaɣla ƒe Nutrenuawo, be wòaɖe wo afia, be wòatsɔ wo yi na
Etɔwo, mikpɔea, Etevi siwo katã woɖe la.
253 Azɔ, ne míeva ɖo esia gbɔ le Nutrenuawo me la, míatrɔ yi afima
aɖakpɔ luʋɔ mawo siwo le vɔsamlekpui la te, le ɣli dom be, “Aƒetɔ,
vaseɖe ɣekaɣie, vaseɖe ɣekaɣie?”
254 Ke Eyae nye si le afii abe Avuléla ene, le vɔsamlekpui dzi, “Milala
vie, vaseɖe esi ame geɖe siwo lakpe fu abe miawo ene la.”
255 Gake azɔ Eva tso afisia, le Nutrenu mamlɛtɔ sia me. Meganye
Avuléla o. Enye Fia azɔ. Eye nuka Wòwɔ? Ne Enye Fia la, ele be
teviwo nanɔ Esi. Eye Eteviwoe nye amesiwo Wòxɔ ƒle, eye womate

ŋu ava Eŋku me o vaseɖe esime Wòaxɔ xɔxɔkpɔkpɔ ƒe dzenawo. Eye
azɔ Ezɔ va, tso Avuléla me; afisi ku tsɔ mí de yɔdo me le, Edo va kple
dzenawo. Amen.
256 “Eye gɔ̃ hã amesiwo le agbe hekpɔtɔ li vaseɖe Eƒe Vava la, maxe
mɔ na amesiwo dɔ alɔ̃ la o. Elabena Mawu ƒe kpẽ aɖi, le kpẽ mlɔetɔ ma
kuku ƒe game.” Ne woʋu Nutrenu mamlea, eye ne mawudɔla adrelia
le eƒe Gbedeasi tsɔm na la, “Kpẽ mlɔetɔ aɖi, eye amesiwo ku le Kristo
me latsi tre. Eye mí amesiwo susɔ le agbe la woahe mí kpakpli wo,
be míaɖakpe Eyama le ya me.” Ebiae! Edo va azɔ be wòabia Eƒe—
Eƒe nunɔamesiwo.
257 Milé ŋku ɖe eŋu! Mikpɔ esia ɖa! Míatɔwo! Eʋu Nutrenuawo, ɖe
nyaɣaɣlawo fia. Eɖe wo fia (le afika?) na hamea ƒe agbenɔɣi mamlea
la, si nye ɖeka si kpɔtɔ le agbe. Mamleawo dɔ alɔ.̃
258 Egblɔ be, “Ne Eva le ŋudzɔɣi gbãtɔ, ŋudzɔɣi evelia, ŋudzɔɣi
etɔl̃ia, keke ɖo ŋudzɔɣi adrelia.” Le ŋudzɔɣi adrelia me la, gbeɖeɖe
a—aɖe do go, alo yɔyɔ aɖe be, “Kpɔ ɖa, Ŋugbetɔsrɔ̃ la gbɔna!”
259 Eye esi wowɔe la, ɖetugbui alɔd̃ɔlawo, hame ŋkɔtɔawo, gblɔ be,
“Oo, minyaa, me—mexɔ se be edzrom be maxɔ Gbɔgbɔ Kɔkɔe ma.”
Ɖe miede dzesi Presbiteriantɔwo kple Episkɔpotɔwoa? Ɖe miese nye
Gbedeasi la le Phoenix, na amesiwo tsi tre ɖe afima, le Gbe la me
kple afima, le gbɔgblɔm be…? Enyo, nukae le dzɔdzɔm ɖe nuŋlɔla
sia dzi, wòle gbɔgblɔm be, “Fofo Kɔkɔe Ale-kple-ale”? Esi, Biblia gblɔ
be, “Migayɔ amea ɖeke be, ‘Fofo,’ nenema o.” Mikpɔea, wole alɔ̃ dɔm
kpli wo, susu ma tae, gake esi wodo go hegblɔ be, “Ɛ̃ ɖe, míexɔe se.”
260 Nyɔnua ɖe yɔ nyɔnu bubua ɖe, gblɔ be, “Ènyaa, Episkopotɔ
menye.” Egblɔ be, “Me—me—meƒo nu kple aɖeyeye, nyitsɔ. Mexɔ se
be mexɔ Gbɔgbɔ Kɔkɔe, gake, sh, mègagblɔe na amea ɖeke o.” Meke
ɖi nya ma ŋutɔ. Ate ŋu anye be nèdo aɖeyeye. Gake, ne ètɔ Dzo amea
ɖe la, aleke wòawɔ anɔ anyi kpoo? Esɔ gbe. Mikpɔea? Mikpɔea? Mate
ŋu anɔ anyi kpoo o.
261 Miate ŋu asusui kpɔa Petro, kple Yakobo, kple Yohanes, kple
amesiwo le xɔtaxɔ la me, nɔ gbɔgblɔm be, “Oo, míexɔ Gbɔgbɔ Kɔkɔe
azɔ, gake ɖewohĩ anyo na mí wu be míanɔ anyi kpooa”? Nɔviŋutsu,
to fresewo nu, ʋɔtruwo nu, kple nusianu, wodo go, yi mɔdodo dzi,
nɔ nu wɔm abe ahamulawo ƒe hatsotsoa ɖe ene. Emae nye Gbɔgbɔ
Kɔkɔe vavãtɔ.
262 Gake, miekpɔa, ɖetugbui alɔd̃ɔlawo mexɔ naneke o, alekekee hã.
Uh-huh. Ele teƒe. Eye miɖo ŋku dzi be, esime woyi Ami dze ge la,
miɖo ŋku dzi, Ŋɔŋlɔawo megblɔ be wo Kpɔe dze o.

263 Gake esi wodo go yi nɔ Edim be woadzee la, gbeɖiɖia ɖe va.
Nukae dzɔ? Ɖetugbui mawo katã siwo dɔ alɔ,̃ fɔ hedzra woƒe akaɖiwo
ɖo, “eye woge ɖe Fiẽnuɖuƒe la.” Esia le teƒea?
264 Eye wogblẽ ame mamleawo ɖi na Xaxagã ƒe ɣeyiɣi la, esɔ gbe,
“Avifafa, heheɖoɖo, kple aɖukliɖuɖu.” Emae nye hame la, menye
Ŋugbetɔ la o; hame la.
265 Ŋugbetɔ la ge ɖe eme. Vovototo gãa ɖe le hamea kple Ŋugbetɔ la
dome. Ɛ,̃ amegã! Uh-huh. “Woyi ɖe Srɔɖ̃e Nuɖuƒe.” Oo, xɔ,̃ de dzesi!
266 Woʋu Nutrenuawo (nukaŋutie?) le hamea ƒe agbenɔɣi mlɔetɔa
me, be woaɖe Nyateƒenya siawo afia. Nukaŋutie? Alẽvi la ʋu
Nutrenuawo eye wòɖe wo fia Eƒe Hamea, ale be wòaƒo Eteviwo nu
ƒu na Eƒe Fiaɖuƒe la. Eƒe Ŋugbetɔ la, mikpɔea! Oo, míatɔwo! Edi be
yeakplɔ Ye teviwo yi Ye gbɔ azɔ.
267 Nuka wònye? Tso anyigba ƒe ʋuʋudedi me, tso atsiaƒu ƒe gogloƒe,
tso dowo me, tso afisiafi kple teƒe sia teƒe, tso—tso viviti ƒe nutowo
me, tso paradiso me, afisiafi si woate ŋu anɔ. Ayɔ, eye woaɖo eŋu.
Amen! Amen! Ayɔ, eye woaɖo eŋu.
268 Eva be yeaxɔ Ye teviwo. Eɖe Eƒe adzamenyawo fia, eye wokpɔ
Esia. “Eye ɣeyiɣi megali o,” le ɣemaɣi me. “Ɣeyiɣia nu va yi.” Evɔ.
Esɔ gbe.
269 Edzo le Fiazikpui la dzi, va zu Nyaxɔɖakɔla, abe Alẽvi si wowu
ene; va zu Dzata, Fia; be wòakplɔ xexea katã va Ʋɔnudɔdrɔ̃ me,
amesiwo gbe Eƒe Gbedeasi la. Ema menye Avuléla o.
270 Miɖo ŋku Nubabla Xoxoa ƒe nufiafia dzi azɔ, esime míele abla
ɖem. Ne ʋu la dzo le nublanuikpɔkpɔ zikpui la dzi la, nuka wòzuna?
Ʋɔnudɔdrɔ̃ zikpui.
271 Eye ne Alẽvi, si wowu, zɔ va tso Mavɔmavɔ me, tso Fofo la ƒe
Fiazikpui me, hexɔ Eƒe dzenawo la, ezu Ʋɔnudɔdrɔ̃ Zikpui. Ekema
Etrɔ zu, menye Alẽvi o, ke boŋ Dzata, Fia, eye Wòle Eƒe Fianyɔnu
yɔm be wòava tsi tre ɖe Yeƒe axadzi.
272 “Ɖe mienya be amekɔkɔewo adrɔ̃ ʋɔnu anyigba oa?” Daniel gblɔ
be, “Woɖo Ʋɔnudɔdrɔ̃ anyi, eye woʋu agbalẽwo; eye ame akpewo
teƒe akpe nanewo le Esubɔm,” Fia kple Fiasrɔ.̃ “Eye emegbe woʋu
Agbalẽ bubu, si nye Agbe Gbalẽ la,” ema nye hame la tɔ. Eye Fiasrɔ̃
la kple Fia la tsi tre ɖe afima.
273 Abe alesi nyikplɔvi ƒe ŋugbledede la gblɔ ene be:

To zãme esi memlɔ dzogbe la,
Meda ŋku ɖe ɣletiviwo dzi le yame,
Hebia be ɖe nyikplɔvi hã
Ate ŋu adzo yi aƒe vivi ma gbeɖeka.



GBAGBÃƑE SI LE HAMEA ƑE AGBENƆƔI ADREAWO KPLE… 39

Mɔa ɖe yi dzidzɔ, Nuto keklẽ ma me,
Gake ele biie, edzi tsyɔ,̃ nenema wogblɔ,
Ke gbadzatɔ la kplɔa ame yi tsɔtsrɔ̃ me
Kekeli sɔtiwo le mɔ la katã dzi.
Woƒoa nu tso Ŋutɔ gã bubua ɖe ŋu,

274 Etsɔ eƒe nyiwo ƒe nya le nu ƒomi. Ne ènɔ nyiwo ƒe ƒuƒoƒe kpɔ la,
eme akɔ na wò nyuie.

Woƒoa nu le Ŋutɔ gã bubua ɖe ŋu,
Ke wogblɔna be, Eƒe kpɔ meyɔna gbaa go o,
Ekpɔa nɔƒe na nuvɔw̃ɔla ɖaa
Si aɖiɖi ɖe mɔ xaxɛ, biie ma dzi.
Wogblɔ be Magblẽ wò ɖi akpɔ o,
Ke Enya wɔna ɖesiaɖe hedzɔa eŋu;
Elabena, be míanɔ dedie la, anyo na mí wu be

woade dzesi mía ŋu,
Míaƒe ŋkɔwo nanɔ Eƒe alẽwo ƒe Agbalẽ gã la me.
Elabena wogblɔ be ƒuƒoƒo gã aɖe le vava ge,
Afisi nyikplɔviwo atsi tre ɖo abe nyivi tsɔẽviwo

ene,
Be ʋɔnudɔdrɔ̃ sɔdolawo nade dzesi wo ŋu,

(Nyagblɔɖila mawo kple nukpɔlawo.)
Siwo tɔ te ɖe afima eye wònya dzesi ɖesiaɖe.

275 Ne ènɔ nyiwo ƒe ƒuƒoƒo teƒe kpɔ la, hekpɔ dɔƒetɔ la tsi tre ɖe afima,
eye sɔdolawo, le lãha la me tsom le yiyim la. Akpɔ ye ŋutɔ ƒe dzesi
wòava yi, eye wòamia asi dɔƒetɔ la. Eye dɔƒetɔ la akpɔe, eye wòalɔ̃
ta nɛ. Eƒe sɔvi aƒu du age ɖe eme enumake, aƒo xlã, aƒo xlã, atsɔ dzo
gbogboa ɖewo akpe nenema, eye woade abi eya ŋutɔ ƒe nyiviwo ŋu.
Mikpɔea?

Wogblɔ be nyiwo ƒe ƒuƒoƒo gã aɖe le anyi nɔ ge,
Eye nyikplɔviawo woava tsi tre abe nyivi tsɔẽviwo

ene,
Eye ʋɔnudɔdrɔ̃ ƒe sɔdolawo ade dzesi wo ŋu,
Esiwo tsi tre ɖe afima eye wonya dzesi ɖesiaɖe.

(Mikpɔea?)
276 Ale wògblɔ be:

Mesusu be manye nyivi aɖe si bu,
Amea ɖe ko si wobu fɔ be wòaku, si womede dzesi o, eya la,

wotsɔnɛ ƒoa detsi, mikpɔea.
Si ke fiafiwo ƒe ha alé dzoe le eme,
Ne sɔdola mawo ƒe Aƒetɔ ava.

277 Mikpɔ Amesi Wònyea? “Sɔdolawo ƒe Aƒetɔ.” Emae nye Alẽvi la,
na gbedeasitsɔla adreawo siwo woɖo afima be woanya dzesi ɖesiaɖe.
Mikpɔea? Hum!
278 Mide dzesii, Eyae nye si gbɔna. Edzo le Fiazikpui la dzi, abe
Avuléla, abe Alẽvi si wowu; be wòazu Dzata, Fia, be wòakplɔ
xexeame katã yi ɖe Ʋɔnudɔdrɔ̃ me, amesiwo gbee la. Ekema míaƒe
Xɔla Ƒometɔ la nye Fia ɖe wo katã nu. Nukaŋutie? Xɔxɔkpɔkpɔ ƒe
asinyigbalẽ la le esi. Ye katã le Eƒe asi me. Dzi dzɔm be menya Eyama.
Mikpɔea?
279 Emegbe ebia Eƒe domenyinu; si nye Hame la, Ŋugbetɔ la. Ebia
Esia.
280 Nukae Wòwɔ emegbe? Eɖe Eƒe aɖikatɔ, Satana, ɖa. Etsɔe ƒu gbe
ɖe Dzo Ta me, kpe ɖe amesiwo katã me Satana gbɔ ɖo la ŋu, be
woagbe Eƒe xɔxɔkpɔkpɔ Nya la.
281 Fifia enye Fia. Amenuveve gakpɔtɔ le Fiazikpui la dzi. Mègagbe
Eƒe abɔkekename o. Mikpɔea? Sɔdolawo nya amesi tututu nènye.
282 Ke, azɔ, Eƒe aɖikatɔ la, si ɖe fu Nɛ ƒe akpe eve sɔŋ, hele gbɔgblɔm
be, “Mate ŋu awɔ nusi melɔ̃ la kpli wo. Tɔnye kokoko wonye. Tɔnye
wonye. Me…Wobu woƒe ŋutɔnyenyegbalẽ la le afima.”
283 Gake Enye Xɔla Ƒometɔ la. Egblɔ be Ele megbe afisia fifia hele
nya xɔm ɖe akɔ. Gake gbeɖeka la…

Egblɔ be, “Matsɔ wo ade yɔdo me.”
284 Gake Egblɔ na Hame la be, “Maɖe mi do goe.” Mikpɔea? “Gake,
gbã la, ele be manye Nyaxɔɖakɔla.”
285 Azɔ Ezɔ va, eɖe afɔ do tso Mavɔmavɔ me le afima ke, dzo le Fofo
la ƒe Fiazikpui dzi, afisi Wònɔ anyi ɖo abe Nyaxɔɖakɔla ene. Azɔ
Eva be yeanye Fia, oo, be wòatsɔ gatikplɔ akplɔ dukɔwo katã. Woli
ʋɔnudɔdrɔ̃ anyi. Oo, nɔviŋutsu, nuwo katã le mía Xɔla Ƒometɔ la si
me. Ele teƒe. Ɛ,̃ amegã.
286 Nuka Wòwɔ? Eka atam na aɖikatɔ ma, Satana. “Tɔnye wonye
azɔ. Mefɔ wo ɖe tsitre tso yɔdo me.” Eye Wòtsɔ aʋatsokalawo katã,
kple amesiwo katã troa gbo Nya la, kple wo katã nenema, kpe ɖe
Satana ŋu, hetsrɔ̃ wo le Dzo Ta me. Evɔ nɛ, azɔ. Etsɔ wo ƒu gbe ɖe
Dzo Ta me. Oo, míatɔwo!
287 Minya nusiea? Medi—medi be magblɔ nyaa ɖe le afisia hafi
míakpa. Eye emegbe mía—mía—míaɖe abla. Mide dzesii. Míeɖiɖi
azɔ ɖo kpukpui 7 lia dzi. Gake tso kpukpui 8 lia dzi, yi 14 lia dzi la,
medi be miade dzesi nusi le dzɔdzɔm.

Nusiwo katã le dziƒo, kple nusiwo katã le anyigba dzi la…

288 Miɖo to esia. Mina maxlẽe ko azɔ. Mexɔ se be anyo wu ne mexlẽe
le Agbalẽ la me, kple kpukpui 7 lia, mikpɔea. Ke milé ŋku ɖe kpukpui
6 lia ŋu.

Eye me—eye me kpɔ ɖa, mekpɔ, eye, le fiazikpui la kple nu
gbagbe eneawo titina, kple amegã xoxoawo titina la, mekpɔ
Alẽvia ɖe le tsitre ɖi abe ɖe wowui ene, eye ta adre le…alo
dzo adre (medi be magblɔ) kple ŋku adre, (fifi laa ko míeɖe
egɔme), siwo nye Mawu ƒe Gbɔgbɔ adre siwo wodɔ ɖo ɖe
anyigba katã dzi.

289 Mikpɔea, hamea ƒe agbenɔɣi adreawo, gbedeasitsɔla adreawo
siwo lé Dzo ma ɖe asi wòle bibim. Mikpɔea? Esɔ gbe.

Eye wòva (Alẽvi la) eye wòxɔ agbalẽ la le amesi bɔbɔ nɔ
fiazikpui la dzi—bɔbɔ nɔ fiazikpui la dzi ƒe nuɖusi me.

290 Azɔ milé ŋku ɖe eŋu. Eye esi Wòwɔ esia la, milé ŋku ɖe nusi dzɔ
la ŋu. Miaƒo nu tso yubili ŋua! Azɔ ema tututue nye Nutrenu mawo
ƒe ʋuʋu, si va me. Míage ɖe “gaƒoƒo afã ƒe ɖoɖoezizi la me,” le esia
megbe teti ko. Milé ŋku ɖe esia ŋu, eye míadze egɔme. Míawu esia
nu, Kwasiɖagbe si gbɔna zãme, le afisia tututu. Ke miɖo to nyuie azɔ.
Miesɔ gbea? Migblɔ be, “Amen.” [Ƒuƒoƒea gblɔ be, “Amen.”—Tala.]
Miɖo to nyuie, nusi dzɔ esime Wòwɔ esia.
291 Esime nuwɔwɔwo katã nɔ ŋeŋem; amea ɖeke menya nusi wòawɔ
o, eye Yohanes nɔ avi fam la. “Alẽvi lae nye si va, ezɔ va ŋgɔ!” Eye
Agbalẽ sia le—le Ŋutɔ gɔmedzetɔa ƒe asi me, elabena amegbetɔ ge eye
wòbu Esia. Eye amea ɖeke meli si ate ŋu Axɔe, be wòaxɔ anyigba aƒle
o; nunɔla aɖeke o, papa, naneke o, abe alesi megblɔe ene. “Gake Alẽvi
la va!” Maria aɖeke o, amekɔkɔe sia, alo amekɔkɔe ma o. “Alẽvi la zɔ
va, wowui, wòƒo ʋu, eye wòxɔ Agbalẽ la le Amesi bɔbɔ nɔ Fiazikpui
dzi la ƒe nuɖusi me.” Eye esi wokpɔ be Xɔla aɖe li; eye luʋɔ si—
siwo katã nɔ vɔsamlekpui te la, esime Mawudɔlawo, esime amegã
xoxoawo, esime nusianu kpɔe, esime nusia dzɔ la. Esia la, ekpɔtɔ le
ŋgɔ gbɔna. Fiẽ sia la Enye Avuléla, gake Egbɔna ɖe esia gbɔ. Milé ŋku
ɖe eŋu.

Eye esime wòxɔ agbalẽa la, nu gbagbe eneawo kple amegã
xoxo blaeve vɔ eneawo tsyɔ mo anyi ɖe Alẽvi la ƒe ŋku me, eye
saŋkuwo kple sikagba, siwo me yɔ taŋ kple atike ʋeʋẽe, si nye
ame kɔkɔewo ƒe gbedodoɖawo la le wo dome amesiame si.

292 Emae nye nenem me siwo le vɔsamlekpui la te, siwo do gbe
ɖa, eteƒe didi. Mikpɔea, wodo gbe ɖa na xɔxɔkpɔkpɔ, wodo gbe
ɖa na tsitretsitsi. Eye le afisia ame amegã xoxo sia—siawo le woƒe
gbedodoɖawo trɔm kɔ ɖi le…Elabena, Teƒenɔla aɖe le mía si azɔ,
Ƒometɔ aɖe le mía si le Dziƒo, si va be yeabia Yeƒe dzenawo.

Eye wodzi ha yeye, le gbɔgblɔm bena, Wòe wòdze be naxɔ
agbalẽ la, eye nàɖe eƒe nutrenuawo ɖa: elabena wowu wò, eye
eƒle mí na mía Mawu (milé ŋku ɖe eŋu) kple wò ʋu tso to
sia to,…gbegbɔgblɔ sia gbegbɔgblɔ, kple du sia du, kple dukɔ sia
dukɔ me;
Eye nèwɔ mí fiawo kple nunɔlawo na míaƒe Mawu: eye míaɖu

fia le anyigba la dzi.
293 Wodi be yewoatrɔ va. Ke woawoe nye si trɔ yina, ava zu fiawo
kple nunɔlawo.
294 Ŋutikɔkɔe na Mawu! Mese le menye nyuie be maƒo nu kple
aɖeyeyewo. Mikpɔ ɖa. Milé ŋku ɖe eŋu. Ɛ.̃ Edze abe aɖewo mele
asinye sɔgbɔ; si mate ŋu atsɔ Kafui o. Mehiã ɖe si nyemenya gɔ̃ hã o.
295 Mide dzesii, “Eye mekpɔ…” Miɖo to esia.

Eye mekpɔ, eye mese mawudɔla geɖewo ƒe gbe…
296 Miɖo to ale gbegbe yubili le edzi yim! Esime wokpɔ Alẽvi ma
wòva eye wòxɔ Xɔxɔkpɔkpɔ ƒe Agbalẽ ma la, luʋɔwo do ɣli. Míele
ekpɔ ge. Wo katã, nu ɖesiaɖe, amegã xoxoawo de ta agu. Wotrɔ
amekɔkɔewo ƒe gbedodoɖawo kɔ ɖi. Nuka? Le afima la Ƒometɔa ɖe
le mía teƒe. Wotsyɔ mo anyi. Eye wodzi ha aɖe, hegblɔ bena, “Wòe
dze, elabena wowu Wò!” Milé ŋku ɖe nusie…Eye mikpɔ Mawudɔla
siawo ɖa!

Eye mekpɔ, eye…mese mawudɔla siwo ƒo xlã fiazikpui
la kple nu gbagbeawo kple amegã xoxoawo ƒe gbeɖiɖi: eye
woƒe xexlẽme nu anɔ ewo teƒe akpe ewo,…kple akpeakpewo;
(Whew! Mide dzesii!)
Wole gbɔgblɔm kple gbe gã bena, Alẽvi si wowu la eyae Dze

be wòaxɔ ŋutete, kple kesinɔnyenye, kple nunya, kple ŋusẽ, kple
bubu, kple ŋutikɔkɔe, kpakple yayrawo.

297 Yubili kae ma le edzi yim le Dziƒo, esime Alẽvi ma kplɔ, dzo le
nyaxɔɖakɔ nɔƒe ma, be wòava afisia axɔ Eƒe dzenawo la!
298 Minyaa, ema ka Yohanes hã. Ele be wòakpɔ woaŋlɔ eƒe ŋkɔ ɖe
afima. Esime Nutrenu mawo ʋu la, ele be wòakpɔ dzidzɔ vavã. Miɖo
to nusi wògblɔ.

Eye nuwɔwɔ sia nuwɔwɔ siwo le dziƒo, kple anyigba dzi, kple
anyigba te,…kple…atsiaƒume, kpakple nusiwo katã…le wo me
la, mese, wole gbɔgblɔm bena, Yayrawo,…bubu,…ŋutikɔkɔe,…
ŋusẽ, lanye eyama si bɔbɔ nɔ fiazikpui dzi, kple Alẽvi la tɔ tso
mavɔ me yi ɖe mavɔ me…(Amen! Amen, kple amen! Oo!)

Eye nu gbagbe eneawo gblɔ be, Amen. Eye amegã xoxo blaeve
vɔ eneawo tsyɔ mo anyi hedo gbe ɖa na eya si le agbe tso mavɔ
me yi ɖe mavɔ me.

299 Aƒo nu tso yubili aɖe ŋua, aƒo nu tso ɣeyiɣi, si me Alẽvi ma
do go va ŋua! Mikpɔea, wotre Agbalẽ la nu le Dziƒo gɔ̃ hã, wotre
nyaɣaɣlawo nu.
300 Àgblɔ be, “Ɖe nye ŋkɔ le afima?” Nyemenya o. Mekpɔ mɔ be eli.
Gake, ne eli la, wotsɔe de Agbalẽ la me hafi woɖo xexeame gɔme
anyi.
301 Gake nu gbãtɔ, si xɔ tsitrenɔ na xɔxɔkpɔkpɔ ma la, enye Alẽvi
si wowu tso xexeame ƒe gɔmeɖoanyi me. Eye Wòxɔ Agbalẽ la,
(ŋutikɔkɔe!) eʋu Agbalẽ la, heɖe Nutrenuawo ɖa; eye wòtsɔ Esia ɖoɖe
anyigba dzi, na Eƒe dɔla adrelia, be wòaɖe Esia afia Eƒe dukɔ la! Yee
ma. Oo, míatɔwo! Nukae dzɔ? Ɣlidodowo, aƒadodowo, aleluyawo,
amesiamina la, ŋusẽ la, ŋutikɔkɔe la, ɖeɖeɖego la!
302 Eye Yohanes tsitsia, si nɔ tsitre ɖe afima, mía nɔviŋutsu la, nɔ
avi fam! “Nukaŋutie,” egblɔ be, “nusianu si le Dziƒo, nusianu si le
anyigba dzi, kple nusianu si le atsiaƒu me la, se medo ɣli be, ‘Amen!
Amen! Yayrawo, bubu, kple ŋusẽ, nanye Eyama si le agbe tso mavɔ
me yi mavɔ me la tɔ.’”
303 Woaƒo nu tso dzidzɔɣi ŋua, esime woʋu Nutrenu mawo ye! Ɖe
wònye be Yohanes kpɔ eme hekpɔ ɣeyiɣia ƒe dometsovɔ la godo, eye
wògblɔ be, “Yohanes enye ma ɖaa.” Oo, oo!
304 Dzi dzɔe ale gbegbe, ʋuu wògblɔ be, “Nusiwo katã le Dziƒo.” Ele
be wòado ɣli vavã, alo oa? “Nusiwo katã le Dziƒo, nusiwo le anyigba
dzi, nusiwo katã le anyigba te, nuwɔwɔ ɖesiaɖe, nu bubu ɖesiaɖe,
se menɔ gbɔgblɔm be, ‘Amen! Yayrawo, kple ŋutikɔkɔe, kple nunya,
kple ŋusẽ, kple kalẽ, kple kesinɔnyenye, nye Eyama tɔ.’” Amen!
305 Nukaŋutie? Esime ɖeɖefia la va, bena Alẽvi la, Xɔla la, míaƒe
Ƒometɔ la, trɔ tso avuléle Fiazikpui la dzi va hezɔ va afisia be wòaxɔ
Eƒe nunɔamesi la.

Madidi o la Alẽvi la ava kplɔ Srɔa wòanɔ Egbɔ
kaba,

Dziƒoʋakɔ katã woava ƒo ƒu;
O, anye nu nyakpɔa ɖe ŋutɔ, ame kɔkɔewo katã

woado awu ɣi tititiwo;
Eye míaɖu fia kple Yesu yi Mavɔ.
Oo, “Va ɖu nu,” Aƒetɔ le yɔwòm, (Le Nya la nu!)

“Va ɖu nu.”
306 Oo, nyagbe vɔ—vɔ—vɔ asinye, mikpɔea.

“Va ɖu nu, va ɖu nu,”
Te va Yesu ƒe kplɔ̃ ŋuti ɣesiaɣi, (Fifia! Gake ne

Edzo la, mɔkpɔkpɔa ɖeke meli o.)
Eya Si nyi amehawo, trɔ tsi zu wein,

307 Amesi gblɔ, be, “Amesi xɔ Dzinye se la, dɔ siwo wɔm Mele
la eya hã awɔe.” Oo, míatɔwo! Amesi do nusiawo ŋugbe le ŋkeke
mamleawo me. Ame si gblɔ nya siawo. Ame si fifia le nusiawo
ƒe ɖeɖefia ŋɔli ɖe eɖokui ɖe go. “Va ɖu nu.” Oo, Gadae ƒu o,
nɔvinyeŋutsu.

Azɔ mina míade míaƒe tawo to minuti ɖeka ko.
308 Etsɔ zãme, to Mawu ƒe amenuveve me, míadze agbagba aʋu
Nutrenu Gbãtɔ ma, ne Mawu Aʋui na mí ana be míakpɔ nusie nye
ɖeɖefia sia, “si woɣla tso xexeame ƒe gɔmeɖoanyi me.”
309 Hafi míawɔ esia la, xɔñye nuvɔw̃ɔla, alo hametɔ yɔyrɔe, ɖe hamea
ɖe me ƒe hamevinyenye koe le asiwòa, alo hamevinyenye mele asiwò
oa? Eye ne hamevinyenye koe le asiwò la, egasɔ kple ne mele asiwò
o kloe. Èhiã na Dzidzi. Ele be nàva Ʋu la gbɔ. Ele be nàva nane gbɔ
si aɖe nuvɔ̃ ɖi la ɖa keŋkeŋ, se ɖe esime womagaɖo ŋku edzi o.
310 Ne mèwɔ dzadzraɖo haɖe, be nàɖakpe Alẽvi la le yame o la!
Ke to ŋusẽ si mexɔ tso nye dɔdɔ me, si Mawu Ŋusẽkatãtɔ nam, eye
Mawudɔla aɖe, Dzo Sɔti aɖe dee asi nam dzi la, meda gbe ɖe gbɔwò,
le Yesu Kristo ƒe Ŋkɔ me! Gadi kpɔ be yeado go Eyama kple anyigba
sia dzi ƒe kɔnyihabɔbɔ hamea ɖe ƒe hamevinyenye o.
311 Va, esime Avuléla la, gale Fiazikpui la dzi, le nusi menya nu, le
nya xɔm ɖe akɔ. Elabena, ŋkeke li gbɔna si nàdi be yeava, ke Avuléla
aɖeke maganɔ anyi o. Elabena ne míekpɔ gaƒoƒo si me míele agbe
le, le hamea ƒe agbenɔɣi adrelia me, kple Mawu ƒe nyaɣaɣlawo alesi
wozu nusi wonye, kpakple Mawu ƒe Gbɔgbɔ si dzi woɖo kpee si le
nusianu si ŋugbe Wòdo le ŋkeke mamleawo me fiam la, ɣeyiɣi nenie
gasusɔ? Xɔñye nuvɔw̃ɔla, va.
312 Aƒetɔ Yesu, gaƒoƒo la le yiyim. Ate ŋu ayi wu alesi míesusui. Eye
dzi dzɔ mí be míekpɔ gaƒoƒo sia le aƒe tum. Eyae nye gaƒoƒo dzeani
kekeake si xexeame menya kpɔ o, na xɔsetɔ. Gake, na amesi gbe la,
blanuiléle ɣeyiɣi kekeake si nɔ anyi kpɔ. Womate ŋu akpɔ nyagbewo
le alfabeta me, ŋɔŋlɔdzesi siwo woatsɔ wɔ nyagbewo, si ate ŋu aɖe
xaxa kple blanuiléle si le ŋgɔ la agblɔ o. Eye nenema ke nyati aɖeke
meli si woatsɔ, míaƒe alfabeta aŋlɔe, si aɖe yayra si le xɔsetɔ ŋgɔ la
agblɔ o.
313 Fofo, ɖewohĩ amea ɖewo anɔ afisia, fiẽ sia, siwo si mɔkpɔkpɔ
mele o. Eye wonye amegbetɔ dzeaɖaŋuwo. Ke azɔ ne Ʋu la gale
Amenuveve Zikpui la dzi la, na Alẽvi la nazɔ tso Fiazikpui la dzi,

ayi woƒe dzi me, zã sia me, ahaɖee fia wo be wobu. Eye kpakple asi
si ƒo Ʋu la, woagblɔ be, “Miva, esi game gali be woava.”
314 Metsɔ Gbedeasi la, kple nye gbedodoɖa, de Wò asiwo me, Aƒetɔ.
Wɔ nusianu si Nèlɔ,̃ Fofo, le Yesu ƒe Ŋkɔ me.

Esime míaƒe tawo le to la.
315 Ne miewɔ ɖe biabia sia kple ɖoɖo sia dzi o la! Nenye wò hamea
ɖeɖe dzi ko èka ɖo la! Naneke meli si ate ŋu axɔ wò ƒle o. Ne èka
ɖe amekɔkɔea ɖe ƒe nyaxɔxɔɖakɔ dzi la, èda ƒu kokoko. Ne èka ɖe
wò asinudɔwɔwɔwo dzi, nane si èwɔ, dɔ nyui siwo èwɔ dzi la, èbu.
Ne èka ɖe—ɖe dawò ƒe gbedodoɖa dzi, alo dawò, loo fofowò ƒe
dzɔdzɔenyenye dzi; ne èka ɖe ema dzi la, èbu. Ne èka ɖe seselelãmea
ɖe dzi, seselelãme sagaa ɖe, aɖeyeye dodo, ƒe dɔwɔɖamedzi aɖe,
alo ɣeɖuɖu la! Ne ema ɖeɖe ko dzi èka ɖo, eye mènya Alẽvi la, na
ɖokuiwò tɔxɛ o la, mènya Eyama o, ekema, meda gbe ɖe mia gbɔ le
Mawu ŋkume, be miaɖɔ numa ɖo, fifi laa, kple Mawu.
316 Le miaƒe dzi me ke la, mido gbe ɖa. Eye minɔ gblɔe ko, elabena
Mawu ɣlana ɖe gblɔenyenye me. Miɖo ŋku dzi, Biblia gblɔ be, “Ame
alesinu xɔe se la wotsɔ wo kpe ɖe eŋu.”
317 Eye esime míanɔ gbe dom ɖa ɖe mia ta la, meka ɖe dzi be
nàwɔ (wò) nyametsotso Mavɔ ɖeka ma, “Aƒetɔ, magblɔ be, ‘Ɛ!̃’” Ke
nyametsotso enye “kpe.” Gake viɖe kae le kpe ŋu ne xɔtula meli akpae
o, be wòana nɔnɔme xɔtutu la, ana wòasɔ ɖe xɔtutua me o? Ekema, na
Gbɔgbɔ Kɔkɔe nakpa wò tso nusi nènye la me, zu nusi dze be nànye.
Ne ènye hamevi lialia aɖe ko la; ne ènye nuvɔw̃ɔla la; ɖesiaɖe si
nènye la; ne Kristo mele asiwò o, ne Gbɔgbɔ Kɔkɔe mele asiwò o la,
Mawu nana ŋutifafa wò, fiẽ sia.
318 Azɔ, Aƒetɔ, le dzadzɛnyenye me alesi ko menya ava la, eye le—le
Ŋɔŋlɔa nu alesi ko menya ava la, meva azɔ kple amesiawo si megblẽ
ɖe Asiwò me, kple Nya la. Meka ɖe dzi, Aƒetɔ, be Nya la kpɔ Eƒe nɔƒe
le amewo ƒe dzi me, fiẽ sia.
319 Ne ame ma tɔgbe le afisia si menya o, alo womekpɔ kakaɖedzi le
Gbɔgbɔ Kɔkɔe ƒe Amegbɔnɔnɔ vivi ma ŋu le woƒe agbe me o; ale be,
dzikudodo, alo ɖekematsɔleme, alo ɖokuitɔdidi, alo nane si lã Nu gã
sia ɖa le wo ŋu, hete wo ɖa tso Egbɔ la; alo dzixɔse aɖe, alo—alo—
alo seselelãme aɖe, xe mɔ na wo tso Mawu ƒe kadede vivi la gbɔ la;
be woaɖe asi le eŋu fifia!
320 Eye be Alẽvi la, si Ƒoʋu, Ƒometɔ kɔkɔe ma si do tso Fiazikpui gbɔ
va, heɖiɖi to nukunu Kekeli siwo le Mawu ƒe Fiazikpui ƒe atrakpuiwo
me, edo go yi ɖabia Eƒe domenyinyi! Mawu, lɔ,̃ fiẽ sia, bena woaxɔ
Eyama. Na woawɔ nyametsotso ɖesiaɖe kple movevieɖoɖo, eye

woatsɔ wo ɖokui ana Eya ɖeka Amesi ate ŋu akpa wo ana wo nɔnɔme
be woazu Mawu viŋutsuwo kple vinyɔnuwo.
321 Azɔ, le gbedodoɖa me bubutɔe la, mele esia wɔm alesi mese
kpɔkplɔ be mawɔe. Le bubu me, le Mawu ŋkume, abe alesi Wòɖo
kpe Eɖokui dzi na mi. Eye mienye Kristotɔ tsã o, alo mienye nusi
míeyɔna be…Menye—menye—kɔ—kɔ—kɔmahatsɔŋkɔ meɖola o, ke
boŋ medi be magblɔ be Kristotɔ si wogbugbɔ gadzi. Gake miexɔe se
bubutɔe be Gbedeasi la nye nyateƒe, eye miexɔe se bubutɔe be Mawu
ƒe amenuveve la koe ate ŋu aɖe mi. Eye miexɔe se be Ele nu ƒom
na miaƒe dzi fifi laa. Eye miedi be miaxɔ Eyama, eye miele gbesɔsɔ
na Eƒe Nya be—be wòalã mi ɖa tso nusi mienye la gbɔ, eye wòawɔ
mi nusi dze be mianye. Ðe miaɖi ɖase ma ke, esi miatsi tre ɖe miaƒe
afɔwo dzia? Ne ame ma le afisia, eye wòdi be yeawɔ nusi…nusi katã
su la, tsi tre ɖe wò afɔwo dzi.
322 Dziƒo Fofo, nyemenya nusi mawɔ wu be matɔ asi Wò Nya dzi o.
Amewoe nye si tsi tre ɖe woƒe afɔwo dzi, esi wokpɔ be yewomele
afisi dze be yewoanɔ, hele klalo na Kɔkɔdzoe sia o, elabena ate ŋu
ava me hafi woaʋu Nutrenu Gbãtɔ la na mí.
323 Ke, Fofo, medo gbe ɖa ɖe wo ta. Nye—nye, abe Wò subɔla ene la,
metsɔ gbedodoɖa sia na Nyaxɔɖakɔla gã la, Kristo. Esime wole gbe
dom ɖa la, mele gbe dom ɖa kpli wo, le Mawu ƒe nyiɖu Fiazikpui la
dzi, afisi Vɔsa Ƒoʋu la le fiẽ sia. Eye le gaƒoƒo ɖesiaɖe me la ate ŋu
aɖe afɔ tso Fiazikpui la dzi, ava bia nusi nye Etɔ, ekema amenuveve
maganɔ anyi o; anye ʋɔnudɔdrɔ.̃
324 Na wòava me, Aƒetɔ, bena amesiwo tsi tre ɖe woƒe afɔwo dzi,
siwo le tsitre; hele woƒe emeʋuʋu wɔm, le woƒe dzi me, eye wolɔ̃ be
woaɖe asi Mawu ƒe Gbɔgbɔ natrɔ asi le wo ŋu, eye wòakpa wo, ana
wo nɔnɔme zu kpe gbagbewo, le Aƒetɔ Mawu ƒe Aƒe la me. Neva me
dzro, Fofo. Megblẽ wo ɖe Asiwò me azɔ.
325 Eye Ègblɔ be, “Amesi aʋu Menye le amewo ŋkume la, nye hã
Maʋu eme le Fofo Nye kple Mawudɔla kɔkɔeawo ŋkume.” Ke azɔ
Ènɔ anyi ɖe afima, le amewo katã ŋku me, fiẽ sia. Eye wole tsitre,
hele Mewò ʋum. Eye, Aƒetɔ, ne esia tso woƒe dzi ƒe gogloƒe la,
kakaɖedzitɔe abe alesi Mawu ƒe Nya nye nyateƒe la, Èle nya xɔm ɖe
akɔ azɔ ɖe wo ta, hele wo xɔm le—le vɔsa Alẽvi la ƒe amenuveve kple
nublanuikpɔkpɔ ƒe Ʋu si klɔa ame ŋu la ƒe nutowo me. Eye woanye
Tɔwòwo, le Yesu Kristo ƒe Ŋkɔ me. Amen.
326 Azɔ, mi amesiwo kpɔ amesiawo le tsitre ɖe woƒe afɔwo dzi,
ɖekakpui sia si le xɔa me afima tututu, kple amesiwo le tsitrenu, mi
amesiwo se le mia me be nuvɔ̃ kple fɔbubu ɖesiaɖe nu va yi la. Medi
be miatsi tre, mia dometɔ siwo te ɖe wo ŋu la. Mina asi wo, miagblɔ

be, “Nɔviŋutsu, manɔ gbe dom ɖa ɖe tawò. Nɔvinyɔnu, mele gbe
dom ɖa ɖe tawò.” Mina asi wo ko, miagblɔ be, “Mawu nayra wò.” Ke
azɔ mamlɛa le Ŋusẽkatãtɔ la ƒe asi me. Migblɔ be, “Mado gbe ɖa ɖe
tawò, eye mawɔ ɖesiaɖe si mate ŋui akpe ɖe ŋuwò be nàge ɖe Mawu
Fiaɖuƒe la me.”

…oo, le ame yɔm egbe,
Oo, Yesu le ame yɔm, Etsɔ gbe vivi le ame yɔm

egbe.
327 Ɖe mielɔ̃ Nɛa? Ɖe Mewɔ nuku oa? Oo, nuka míate ŋu awɔ Esia
manɔmee? “Ame manɔ agbe ɖe abolo ɖeɖe ko ŋu o; ke boŋ ɖe Nya
sia nya si doa go tso Mawu ƒe nu me la ŋu, ame lanɔ agbe ɖo.” Oo,
nyim, Aƒetɔ, kple Nya la.
328 “Migagblẽ miaƒe ƒuƒoƒewo ɖi, abe alesi dzimaxɔsetɔwo wɔnɛ ene
o, eye ema zi alesi miekpɔ be Ŋkeke la gogo.”
329 Ne Mawu lɔ,̃ etsɔ fiẽ, to Mawu ƒe amenuveve me, madze agbagba,
kple nusi katã le menye la, abia Eyama aƒo ko-…aƒo koko, be Nutrenu
siawo ƒe nyaɣaɣla, esi woanɔ woʋum la, woaɖe gbe ƒã Mawu ƒe Nya
na dukɔwo.

Vaseɖe esime magado go mi la, Mawu nenɔ kpli mi!
330 Ke azɔ metrɔ subɔsubɔ la na mía nɔviŋutsu bubutɔ, Nɔviŋutsu
Neville, kplɔla la. Ame nenie lɔña Nɔviŋutsu Neville? [Ƒuƒoƒea gblɔ
be, “Amen.”—Tala.] Azɔ, mí katã míelɔñɛ. Zɔ va ŋgɔ, Nɔviŋutsu
Neville. Nɔviŋutsu Neville, Mawu neyra wò, nɔviŋutsu. 

